
2025 ЙИЛДА ЮНЕСКО БОШ КОНФЕРЕНЦИЯСИ 
43-СЕССИЯСИНИНГ САМАР¯АНД ША²РИДА ªТКАЗИЛИШИГА 

ТАЙЁРГАРЛИК КªРИШ БªЙИЧА ЧОРА-ТАДБИРЛАР Тª¡РИСИДА

Ўзбекистон Республикаси Президентининг
Қ А Р О Р И 

Давоми 3-бетдаДавоми 2-бетда

Давоми 2-бетда

МЕН НЕЧУН СЕВАМАН 
ªЗБЕКИСТОННИ!

Президентимизнинг 2021 йил 3 декабр-
даги “Маҳаллада тадбиркорликни ривож-
лантириш, аҳоли бандлигини таъминлаш 
ва камбағалликни қисқартириш бўйича 
давлат сиёсатининг устувор йўналишлари 
тўғрисида”ги фармони бу борадаги ишлар-
ни янада ривожлантиришда муҳим омил 
бўлаётир. Фармонда аҳолининг тадбиркор-
лик ташаббусини амалга оширишга молия-
вий кўмаклашиш, даромадли меҳнат билан 
бандлигини таъминлаш механизмларини 
янада такомиллаштириш, маҳаллабай иш-
лаш тизимини янги босқичга олиб чиқиш 
борасида устувор вазифалар белгиланган. 
Бу йўналишдаги ишларда “маҳалла еттили-
ги”, жумладан, ҳоким ёрдамчиси фаолияти 
йўлга қўйилгани айни муддао бўлмоқда. 

Албатта, маҳаллада мавжуд муаммолар 
ва аҳолининг кундалик масалаларини бир-
гина маҳалла тизими ходимлари томони-
дан бартараф этиш мушкул. Шу сабабли, 
бу жараёнда ҳар бир соҳа масъулларининг 
иштироки муҳим. Жойларда олиб бори-
лаётган маҳаллабай ишлаш механизмининг 
ҳам асосини ана шу тамойил — барча соҳа 
вакилларининг ҳамжиҳат бўлиб, ҳудудлар-
даги масалаларни ечишга комплекс ёнда-
шиши тушунилади. Маҳаллабай ишлаш, бу 
барча соҳа мутасаддиларининг бир мушт 
бўлиб, муаммолар ва аҳоли турмушидаги 
муҳим масалаларни биргаликда ҳал этиш-
нинг янгича механизмидир. 

Давлатимиз раҳбари Бош вазир Олжас Бектановни 
яқинда ушбу лавозимга тайинлангани билан самимий 
қутлади ва масъулиятли фаолиятида катта муваффа-
қиятлар тилади.

Ўз навбатида, Қозоғистон Ҳукумати раҳбари 
 Ўзбекистон Президентига Қозоғистон Республикаси 
Президенти Қосим-Жомарт Тоқаевнинг саломи ва энг 
эзгу тилакларини етказди.

Учрашувда Ўзбекистон билан Қозоғистон ўрта-
сидаги кўп қиррали шерикликни янада кенгайтириш 
масалалари кўриб чиқилди. Хусусан, бўлажак олий да-
ражадаги қўшма тадбирларга тайёргарлик доирасида 
ҳамкорликнинг янги кун тартибини шакллантиришга 
алоҳида эътибор қаратилди.

Ўзаро товар айирбошлаш ҳажмини ошириш жараё-
нида, шу жумладан, ваколатли вазирлар бошчилигидаги 
ишчи гуруҳ доирасида тўсиқларни бартараф этиш ва ўза-
ро келишилган чораларни кўриш зарурлиги қайд этилди.

Мамлакатларимиз стратегик шериклигида муҳим 
йўналишлар бўлган саноат, транспорт ва логистика-
да кооперацияни кенгайтириш масалалари муҳокама 
 қилинди.

Устувор тармоқлардаги инвестиция дастурларининг 
янги портфелини ҳамда транспорт ва энергетика соҳа-
сидаги минтақавий аҳамиятга эга инфратузилмавий 
лойиҳаларни фаол илгари суриш мақсадга мувофиқ 
экани таъкидланди.

Ўзбекистон Президенти Ўзбекистон ва Қозоғис-
тон ўртасидаги ўзаро манфаатли ҳамкорликни тубдан 
кенгайтириш мақсадида ҳукуматлар даражасида яқин 
ва тизимли алоқаларни давом эттириш муҳимлигини 
қайд этди.

ЎзА

Ўзбекистон Республикаси Президенти Шавкат Мирзиёев 
15 март куни Қозоғистон Республикаси Бош вазири Олжас Бектенов 

бошчилигидаги ҳукумат делегациясини қабул қилди.

КªП ¯ИРРАЛИ ªЗБЕКИСТОН – ¯ОЗО¡ИСТОН ²АМКОРЛИГИНИ 
ТУБДАН КЕНГАЙТИРИШ ЗАРУРЛИГИ ТАЪКИДЛАНДИ

СПОРТ ТУРЛАРИНИ 
ОММАЛАШТИРИШ 

РЕЖАЛАРИ ТА¯ДИМОТ 
¯ИЛИНДИ

Аҳоли ўртасида соғлом турмуш 
тарзини шакллантириш, ёшлар-
нинг вақтини мазмунли ўтказишда 
спорт катта ўрин эгаллайди. “Беш 
ташаббус” олимпиадаси, республи-
ка чемпионатлари доирасида у кенг 
кўлам касб этмоқда. Шу билан бир-
га, олимпия спорт турларини ривож-
лантириб, маҳоратли спортчиларни 
тайёрлашга ҳам алоҳида эътибор 
қаратилмоқда.

Хусусан, “Ўзбекистон — 2030” 
стратегиясини “Ёшлар ва бизнесни 
қўллаб-қувватлаш йили”да амал-
га оширишга оид давлат дастури-
да оғир атлетика бўйича барча ёш 
тоифасидаги спортчилар билан ин-
дивидуал ишлаш тизимини яратиш 
ҳамда уларни профессионал дара-
жада тайёрлаш учун Оғир атлетика 
маркази ташкил этиш вазифаси бел-
гиланган.

Ушбу марказ Спорт вазирлиги 
ҳузурида Чирчиқ шаҳрида ташкил 
этилади. У ихтисослаштирилган 
таълим муассасаси бўлиб, 7-11-
синф болаларга сабоқ берилади. 
Улар илғор усуллар асосида терма 
жамоаларга асосий номзод сифати-
да тайёрланади. Марказ 2025/2026 
ўқув йилидан фаолият бошлаши 
кўзда тутилган.

Шунингдек, Касаба уюшмалари 
Федерацияси кенгашининг ҳомий-
лигида Оғир атлетика спорт клуби 
ташкил этилади. Қорақалпоғистон 
Республикаси, Наманган, Тошкент 
ва Самарқанд вилоятида ҳудудий 
мактаблар очилади.

Умуман, бу йўналишни ривож-
лантириш мақсадида уч йиллик 
дастур ишлаб чиқилди. Унда ёшлар-
нинг оғир атлетикага қизиқишини 
ошириш, ҳудудларда спортчилар 
учун етарли шароитлар яратиш, 
селекция жараёнларини рақамлаш-
тириш, малакали хорижий мутахас-
сисларни жалб этиб, илғор тажриба-
ларни ўзлаштириш каби вазифалар 
қамраб олинган.

Оғир атлетикани оммалаштириш 
мақсадида 3 босқичли мусобақа-
лар, Марказий Осиё ва “Uzbekistan 
Open” очиқ чемпионатларини ўтка-
зиш режалаштирилган.

Юртимизда энг оммавий спорт 
тури бу футбол. Шу боис, маҳал-
лаларда футбол инфратузилмасини 
ривожлантириш ва тармоғини кен-
гайтириш мақсад қилинган.

Бунинг учун маҳаллаларда мав-
жуд стадионлар ва бошқа спорт 
майдончаларидан самарали фойда-
ланилади. Улар йўқ жойларда давлат-
хусусий шериклик асосида шундай 
иншоотлар барпо этилади. Эркаклар 
ва аёлларнинг турли ёш тоифалари 
ўртасида маҳалла терма жамоалари 
тузилади. Иқтидорли ёшлар аниқла-
ниб, профессионал футбол муассаса-
ларига йўналтирилади.

Бу борада маҳалладаги ёшлар 
етакчиларига Ўзбекистон футбол 
ассоциациясининг ҳудудий бўлин-
малари ва спорт мактаблари кўмак-
лашади.

Шунингдек, жорий йилдан бош-
лаб, Англия мактаблари футбол 
ассоциацияси тажрибаси асосида 
8-11-синф ўқувчилари орасидан 
мактаб футбол етакчиси танлаб оли-
нади. 12-15 ёшлилар ўртасида икки 
босқичли “Маҳалла лигаси” ҳамда 
16-30 ёш тоифалари орасида уч бос-
қичли Давлат хавфсизлик хизмати 
кубоги мусобақаларини ўтказиш 
йўлга қўйилади.

Булар маҳаллалардан бошлаб 
футбол инфратузилмасини ривож-
лантириш, иқтидорли ёшларни тан-
лаш ва қўллаб-қувватлаш, миллий 
терма жамоалар учун сифатли захи-
ра шакллантиришга хизмат қилади.

Давлатимиз раҳбари бу таклиф-
ларни маъқуллаб, ёшлар ўртасида 
спорт ва дўстлик муҳитини мус-
таҳкамлаш, мусобақаларни юқори 
ташкилий даражада ўтказиш бўйича 
кўрсатмалар берди.

ЎзА

Президент Шавкат Мирзиёев 
юртимизда оғир атлетикани 
ҳамда маҳаллаларда футбол 

инфратузилмасини ривожлантиришга 
оид тақдимот билан танишди.

МА²АЛЛАБАЙ ИШЛАШ ТИЗИМИ
одамларда тадбиркорлик кўникмасини 

ошириб, ишсизликни бартараф этишга хизмат қилмоқдаВАТАН МАНЗУМАСИ 
ЮРАККА ЖОДИР

Ватанни севмоқ иймондандир. Иймони бут — 
Ватан дейди, эл дейди. Ўзлигини ундан айро тасаввур 

қилолмайди. Халқ шоири Абдулла Ориповнинг “Мен нечун 
севаман Ўзбекистонни” шеърини ўқимаган ёхуд эшитмаган 

юртдошимиз бўлмаса керак. Шоир куйлаганидек, инсон боласи 
қачон ва қаерда бўлмасин, Ватан дейди, она дейди. Бир сиқим 

юрт тупроғини кўзига тўтиё айлайди. 
Мана, бир неча кундирки, пойтахтимизда-

ги муҳташам “Туркистон” санъат саройида 
“Ватан манзумаси” номли адабий-маърифий 
дастур намойиш этилмоқда. Бу юксак ватан-
парварлик, мардлик ва жасоратни тараннум 
этиш, тинчлик ва осойишталикни асраб-авай-
лаш, эл-юрт фаровонлиги учун сафарбарлик 
сингари эзгу фазилатлар акс эттирилган нав-
батдаги намойишдир. 

Президентимиз, Қуролли кучлар Олий 
Бош Қўмондони Шавкат Мирзиёевнинг шу 
йил январь ойида ўтказилган Хавфсизлик 

кенгашининг кенгайтирилган йиғилишида 
“Барчамиз, энг аввало, Ватан ҳимоячиси, 
тинчлик посбони бўлишимиз зарур”, деган 
сўзлари бутун халқимизнинг қалбидан жой 
олди десак, айни ҳақиқат бўлади. Мамлака-
тимизда мана шу эзгу ғояни амалга ошириш 
мақсадида барча соҳаларда, жумладан, ҳар-
бий-ватанпарварлик йўналишида ҳам муҳим 
ишлар бажарилмоқда. 

Мамлакатимизнинг барқарор ривожланиши, аҳоли 
фаровонлигини ошириш билан боғлиқ муҳим вазифаларни 

ҳаётга татбиқ этишда маҳалла институтининг ўрни беқиёс. Шу 
боис, кейинги йилларда жамиятимизда амалга оширилаётган 

ижтимоий-иқтисодий ислоҳотлар жараёнида маҳалланинг 
мавқеини оширишга алоҳида эътибор қаратилмоқда.

Кейинги йилларда Ўзбекистоннинг 
ЮНЕСКО билан ҳамкорлиги янги босқич-
га кўтарилди. Мамлакатимизнинг жаҳон 
ҳамжамиятидаги обрўсини янада ошириш 
ва мустаҳкамлашда, икки ва кўп томонлама 
ҳамкорликларни кенгайтириш ва чуқурлаш-
тиришда ЮНЕСКО муҳим платформа вази-
фасини ўтаб келмоқда.

Бунинг натижасида 2017-2023 йилларда 
миллий маданий меросимизнинг 14 та ноёб 
намунаси ЮНЕСКОнинг рўйхатларидан 
жой олиб, инсоният мероси сифатида халқа-
ро миқ ёсда эътироф этилди. Бухоро шаҳри 
Ижодкор шаҳарлар тармоғига киритилди. 

2023 йил сентябрь ойида ЮНЕСКО Бош 
қароргоҳида буюк мутафаккир ва қомусий 
олим Абу Райҳон Беруний таваллудининг 
1050 йиллиги кенг нишонланди.

Айниқса, 2023 йил 7-22 ноябрь кунлари 
Париж шаҳрида бўлиб ўтган ЮНЕСКО Бош 
конференциясининг 42-сессияси якунида 
 Ўзбекистон Республикасининг  ЮНЕСКО 
Бош конференциясининг 43-сессиясини 
(кейинги ўринларда — Сессия) 2025 йилда 
Самарқанд шаҳрида ўтказиш тўғрисидаги та-
шаббуси бир овоздан қўллаб-қувватлангани 
жаҳон ҳамжамияти томонидан муҳим воқеа 
сифатида эътироф этилди.

Ушбу нуфузли халқаро анжуманни юқори 
даражада ўтказишга ҳар жиҳатдан пухта тай-
ёргарлик кўриш, шунингдек, Ўзбекистон ва 
ЮНЕСКО ҳамкорлигини янада ривожланти-
риш мақсадида:

1. 2025 йилда ЮНЕСКО Бош конферен-
цияси 43-сессиясининг Самарқанд шаҳрида 
ўтказилишига тайёргарлик кўриш бўйича 
ташкилий қўмита (кейинги ўринларда — 
Ташкилий қўмита) тузилсин ҳамда унинг 
таркиби 1-иловага мувофиқ тасдиқлансин.

2. Ташкилий қўмита (А.Н. Арипов):
Сессияни ўтказиш билан боғлиқ барча 

ташкилий масалаларни ҳал қилиб борсин, 

шунингдек, ахборот-таҳлилий ва бошқа ҳуж-
жатларнинг ўз вақтида ва сифатли тайёрлани-
шини таъминласин;

Сессиянинг Самарқанд шаҳрида ўткази-
лишининг аҳамияти ҳақида юқори сифат-
ли медиа маҳсулотлар ҳамда аудиовизуал 
асарлар яратиб, уларни маҳаллий ва хори-
жий оммавий ахборот воситаларида эфирга 
бериб бориш, ижтимоий тармоқларга жой-
лаштириш, хештег ва челленж каби усул-
ларни қўллаш орқали кенг тарғиб қилиш 
чораларини кўрсин;

Юртимиз тинчлигини сақлаш нафақат ҳарбийларимиз, балки ҳар бир ватандошимизнинг 
муқаддас бурчи экани, агар барчамиз бир тану бир жон бўлсак, осойишталигимизга 

ҳеч ким рахна сололмаслигини айни шу лаҳзаларда янада чуқур ҳис қилдим.2 СИЁСАТ

Бошланиши 1-бетда

Бошланиши 1-бетда

Мен нечун севаман Ўзбекистонни!

— Ўзбекистон Республикаси Мудо-
фаа ва Маданият вазирликлари, Ёзувчи-
лар уюшмаси, Кинематография агентлиги 
ва бошқа ташкилотлар ҳамда истеъдодли 
ижодкорлар томонидан тайёрланган ушбу 
маърифий дастур, аввало, биз ўрганган 
одатий томошалардан тубдан фарқ қили-
ши, аниқ ғоя ва сюжет ҳамда театрлашти-
рилган бадиий композиция асосида тайёр-
лангани билан йиғилганлар эътиборини 
тортди, — дейди Ёзувчилар уюшмаси раи-
си ўринбосари Ғайрат Мажид. — Дастурга 
пухта тайёргарлик кўрилган. Ташкилий ва 
ижодий гуруҳ томонидан Ватан ва халқ-
қа муҳаббат, садоқат туйғуси улуғланган, 
томошабинларнинг маънавий оламини 
юксалтирадиган шеърлар сараланган. 
Ҳарбий хизматчилар орасида ижодий тан-
ловлар ўтказилиб, саҳна маҳоратига эга 
истеъдодли аскар ва офицерлар танлаб 
олинди. Янги-янги овозлар кашф этилди. 
Шеър ва куй-қўшиқларнинг маъно-маз-
мунини ифодалайдиган, таъсирчанлиги-
ни оширишга қаратилган видеолавҳалар 
 суратга олинди.

Маълумки, бир неча йилдан буён мам-
лакатимизда ёшларга оид давлат сиёсатини 
изчил амалга ошириш, улғайиб келаётган 
авлоднинг онги, тафаккурини тўғри шакл-
лантириш, ёшларнинг билим олиши, касб-
ҳунар эгаллаши учун кенг имкониятлар 
яратиш масаласига устувор аҳамият қара-
тилиб, бу борадаги амалий ишларни замон 
билан ҳамнафас ташкил этиш бўйича ти-
зимли ишлар олиб борилмоқда. 

Улар қаторида бу йил иккинчи бор ўт-
казилаётган тинчлик ва осойишталикни 
асраб-авайлаш, эл-юрт фаровонлиги учун 
сафарбарлик, ватанпарварлик, мардлик ва 
жасорат сингари эзry фазилатлар акс этти-
рилган “Ватан манзумаси” номли адабий-
маърифий кечалар жамоатчилик ўртасида 
катта қизиқиш уйғотди. 

Саҳна очилиб, Ўзбекистон Республи-
каси давлат мадҳияси янграйди. Ҳарбий 
хизматга чақирилган ёш аскарлар сардор-
лари бошчилигида чиқиб келади. Дастур 
давомида томошабин бу йигитларнинг 
ҳарбий хизматда ҳам жисмоний, ҳам ақ-

ВАТАН МАНЗУМАСИ ЮРАККА ЖОДИР
лий ва маънавий жиҳатдан камол топиб, 
мард ва профессионал аскарларга — чи-
накам Ватан ҳимоячиларига айланганига 
гувоҳ бўлади. 

Кечада Ўзбекистон Қуролли кучлари-
даги замонавий ўзгаришлар, “Халқ билан 
армия — бир тану бир жон” деган эзгу ғоя, 
кўпмиллатли халқимизга хос аҳиллик ва 
ҳамжиҳатлик туйғуларининг миллий ар-
миямиз ҳаётида ёрқин намоён бўлаётгани 
чуқур очиб берилади. 

Аскарларнинг ҳаяжонли ва масъулият-
ли ҳарбий қасамёд онлари, далада, сувда, 
тоғ шароитида машқ, парашютдан сакраш, 
машаққатли ва мураккаб машғулотлар, йи-
гитлик бурчига содиқ, жасур ўғлонларнинг 
шиддат билан мақсадга интилиши, чега-
раларимиз дахлсизлигини муносиб ҳимоя 
қилиш учун зарур ҳарбий билим ва кўник-
маларни пухта ўзлаштириши, хусусан, IT, 
сунъий интеллект асосларини ўрганиши, 
замонавий қурол-аслаҳаларни бошқариши, 
хорижий тилларни эгаллаши таъсирчан 
лавҳаларда намоён бўлади. 

Жалолиддин Мангуберди номидаги 
ҳарбий лицей ҳамда “Темурбеклар макта-
би” ўқувчилари ижросидаги шеър ва қў-
шиқлар, ҳарбий жамоаларнинг чиқишлари 
ҳеч кимни бефарқ қолдирмади. Таниқли 
шоирларнинг ёш ижодкорлар томонидан 
ўқилган ўтли мисралари олқишлар билан 
кутиб олинади. 

Янги тарихимиз саҳифаларида ҳамма-
миз доим ҳурмат ва миннатдорлик билан 
эслайдиган шундай инсонлар борки, улар 
мустақиллигимиз ҳимояси йўлида, шараф-
ли хизмат бурчини ўташ чоғида жон фидо 
этган чинакам қаҳрамонлардир. “Ҳамиша 
қалбимиздасиз” номли композицияда Ва-
тан мудофааси йўлида мардларча ҳалок 
бўлган оталари изидан бориб, ўзлари ҳам 
ҳарбий соҳани танлаган фарзандларнинг 
дил сўзлари, “Ботирлар” номли хотира қў-
шиғи қалбларни ларзага солди. 

Тадбир давомида саҳнадаги иштирок-
чилар билан залга йиғилган томошабин-
лар бир бутун вужудга айланиб кетди. Бу, 
албатта, “Ватан манзумаси” дастурининг 
мақсад-ғоялари эл-юртимиз дилидаги ҳис-
туйғуларга ҳамоҳанг эканидан, халқимиз-

нинг онгу тафаккури, бугунги ва келажак 
ҳаётимизга дахлдорлик туйғуси юксалиб 
бораётганидан далолатдир.

Адабий-маърифий дастурни томоша 
қилган одам тинчлик энг бебаҳо неъмат 
эканини, у ўз-ўзидан таъминланмаслигини, 
осойишталикни сақлаш учун шу юртнинг 
ҳар бир фарзанди бирлашиши, аҳил-иноқ, 
Ватанга садоқатли бўлиши, Ватанни онани 
севгандек севиши, онани ҳимоя қилгандек 
ҳимоя қилиши лозим ва шартлигини яна 
бир бор теран англаши шубҳасиз.

— Саҳна чиқишларини катта қизиқиш 
билан томоша қилдим, Ватан ҳақидаги 
шеър ва қўшиқларни ўзгача руҳ билан 
тингладим, — дейди Тошкент шаҳридаги 
Халқаро Вестминстер университети та-
лабаси Элдор Қобилжонов. — Юртимиз-
даги тинч ва осойишта ҳаёт, ижтимоий 
барқарорлик, ҳамжиҳатлик, тўкислик ва 
фаровонлик, ўзаро меҳр-мурувват муҳи-
ти олий қадрият экани ёрқин ва бетакрор 
мусиқий дастур орқали ўз ифодасини 
топгани таҳсинга лойиқ. Юртимиз тинч-
лигини сақлаш нафақат ҳарбийларимиз, 
балки ҳар бир ватандошимизнинг муқад-
дас бурчи экани, агар барчамиз бир тану 
бир жон бўлсак, осойишталигимизга ҳеч 
ким рахна сололмаслигини айни шу лаҳ-
заларда янада чуқур ҳис қилдим. Бу каби 
тадбирлар она Ватанга муҳаббат уйғо-
тади, осойишта юртимизни асраб-авай-
лашга, аждодлар ёди билан фахрланишга 
ундайди.

Айни пайтда ушбу адабий-маърифий 
тадбир намойиши пойтахтимизда му-
ваффақият билан давом этмоқда. Аҳоли-
да ватанпарварлик туйғусини ошириш, 
Ватан учун керак бўлса жон беришга 
шай туриш, ота макон, она юртни ардоқ-
лаш ва улуғлашга, уни кўз қорачиғидек 
асрашга ундовчи бундай адабий-маъри-
фий кечаларни Қорақалпоғистон Рес-
публикаси ва барча вилоятларда, шаҳару 
қишлоқларда, таълим муассасалари ва 
маҳаллаларда ҳам намойиш этиш кўзда 
тутилган. Зеро, “Ватан манзумаси” ёш-
ларда уйғоқ фикр шаклланишига, Ватан 
туйғуси янада юксалишига хизмат қили-
ши шубҳасиз.

Нодир МАҲМУДОВ,
“Янги Ўзбекистон” мухбири

2025 ЙИЛДА ЮНЕСКО БОШ КОНФЕРЕНЦИЯСИ 
43-СЕССИЯСИНИНГ САМАР¯АНД ША²РИДА ªТКАЗИЛИШИГА ТАЙЁРГАРЛИК 

КªРИШ БªЙИЧА ЧОРА-ТАДБИРЛАР Тª¡РИСИДА

Ўзбекистон Республикаси Президентининг
Қ А Р О Р И 

Сессиянинг Самарқанд шаҳрида ўт-
казилиши муносабати билан “Самар-
қанд — жаҳон тамаддунлари чорра-
ҳасида” китоб-альбомни ўзбек, рус, 
инглиз ва француз тилларида чоп этиш, 
почта маркалари ва конвертлар тур-
кумини яратиш, тақвимлар ва кўргаз-
мали тарғибот воситалари, эсдалик 
тангалари, кумуш ва олтин тангалар-
нинг муомалага чиқарилишини ташкил 
қилсин;

Сессия доирасида Самарқанд шаҳри-
да тадбирлар ўтказиладиган жойларни 
замонавий техник ва телекоммуникация 
ускуналари билан жиҳозласин ҳамда 
Тошкент ва Самарқанд шаҳарларидаги 
объектлар ва зарур бўлган меҳмонхона 
фондини тайёрласин;

Сессия доирасида Тошкент, Самарқанд, 
Бухоро, Хива ва Шаҳрисабз шаҳарларида 
маданий тадбирлар, экскурсиялар ва қа-
булларни юқори савияда ташкил этсин;

Сессия иштирокчиларининг келиши 
ва кетиши, уларга виза расмийлаштириш, 
транспорт ва тиббий хизматлар кўрсатиш 
масалалари самарали ҳал қилинишини 
мувофиқлаштирсин.

3. Сессия “Silk Road Samarkand” 
 сайёҳлик мажмуасида ўтказилсин.

4. Сессияга тайёргарлик доирасида:
Маданий мерос агентлиги Маданият 

ва санъатни ривожлантириш жамғар-
маси, Иқтисодиёт ва молия вазирлиги 

 билан биргаликда — Самарқанд шаҳри-
даги тегишли маданий мерос объект-
ларини асрашга доир ишларни ҳамда 
иммерсив ва мавзули кўргазмаларни 
ташкил этсин;

Ташқи ишлар вазирлиги —  ЮНЕСКО 
Бош директори номига Ўзбекистон 
 Республикасининг Маданий ёдгорлик-
ларни сақлаш ва реставрация қилиш 
бўйича халқаро тадқиқот марказига 
аъзо бўлиши учун расмий ариза топ-
ширсин;

ЮНЕСКО ишлари бўйича миллий 
комиссия — Ўзбекистондаги шаҳарлар, 
ноёб маданий ва табиий мерос объектла-
рини тегишлича ЮНЕСКОнинг Ижод-
кор шаҳарлар ҳамда Таълимни тарғиб 
этувчи шаҳарлар тармоқларига, шу-
нингдек, халқаро рўйхатларига кири-
тиш чораларини кўрсин;

Маданият ва санъатни ривожланти-
риш жамғармаси — ЮНЕСКО мезон-
лари асосида ва хорижий экспертларни 
жалб этган ҳолда Самарқанд шаҳрида 
Буюк ипак йўли давлат музейини 
ташкил этиш, соҳибқирон Амир Те-
мур боғларини қайта тиклаш, Бибихо-
ним мажмуасини реставрация қилиш, 
Умумжаҳон мероси рўйхатига киритил-
ган Бухоро тарихий марказини му-
ҳофаза қилишга қаратилган унинг 
мастер ва менежмент режаларини 
ишлаб чиқиш бўйича тегишли қарор-
лар лойиҳаларини белгиланган тартиб-
да киритсин;

Қорақалпоғистон Республикаси Ва-
зирлар Кенгаши, вилоятлар ва Тошкент 
шаҳар ҳокимликлари, тегишли вазирлик 
ва идоралар Ташқи ишлар вазирлиги би-
лан биргаликда — Сессиянинг мамла-
катимизда ўтказилишининг аҳамия-
тини, шунингдек, Ўзбекистон жаҳон 
сиёсатининг марказларидан бирига, 
глобал ташаббуслар муаллифига ай-
ланиб бораётганини атрофлича очиб 
беришга қаратилган тарғибот-ташвиқот 
ишларини ташкил этсин.

5. Қуйидагилар:
2025 йилда ЮНЕСКО Бош конферен-

цияси 43-сессиясининг Самарқанд шаҳри-
да ўтказилишига тайёргарлик кўриш бўйи-
ча “йўл харитаси” 2-иловага мувофиқ;

2025 йилда ЮНЕСКО Бош конфе-
ренцияси 43-сессиясининг Самарқанд 
шаҳрида ўтказилишига тайёргарлик кў-
риш доирасида хорижий давлатларда 
тарғибот ишларини ташкил этадиган 
Ўзбекистон Республикасининг хориж-
даги дипломатик ваколатхоналари ва 
олий таълим муассасалари рўйхати 
3-иловага мувофиқ тасдиқлансин.

Ташкилий қўмита, Олий таълим, фан 
ва инновациялар вазирлиги, Ташқи иш-
лар вазирлиги, тегишли вазирлик ва идо-
ралар ушбу қарорга мувофиқ давлатчи-
лигимиз ривожининг уч минг йилдан 
зиёд тарихи, жаҳон цивилизациясига 
беқиёс ҳисса қўшган буюк аждодлари-
мизнинг илмий, маданий ва маънавий 
мероси ҳамда мамлакатимизда амалга 

оширилаётган ислоҳотлар натижала-
рини хорижий давлатларда кенг тар-
ғиб қилиш ҳамда улар билан ҳамкорлик 
алоқаларини янада ривожлантириш чо-
ра-тадбирларини белгиланган тартибда 
амалга оширсин.

6. Белгилансинки:
Маданият ва санъатни ривожланти-

риш жамғармаси Ташкилий қўмитанинг 
Ишчи органи (кейинги ўринларда — 
Ишчи орган) ҳисобланади;

“ИнтерФорум” давлат унитар корхо-
наси Сессияни ташкил этишга тайёргар-
лик кўриш бўйича Бош оператор ҳисоб-
ланади;

вазирликлар ва идораларнинг бирин-
чи раҳбарлари ушбу қарорда назарда 
тутилган топшириқлар, шунингдек, Таш-
килий қўмита ҳамда Ишчи органнинг 
бошқа тезкор кўрсатмалари ўз вақтида ва 
сифатли бажарилиши учун шахсан жа-
вобгар ҳисобланади.

7. Ташқи ишлар вазирлиги Сессия иш-
тирокчилари учун Ишчи органнинг виза 
талабномаларига биноан кириш визала-
рини консуллик йиғимлари ва ҳақиқий 
харажатларнинг ўрнини қоплаш ҳисоби-
дан йиғимлар ундирмасдан, зарур ҳол-
ларда “Тошкент” ва “Самарқанд” халқа-
ро аэропортларида расмийлаштиришни 
таъминласин.

8. 2024 йил 1 апрелдан бошлаб 
 Ўзбекистон Республикасининг чет дав-
латлардаги дипломатик ваколатхонала-
ри, консуллик муассасалари ва халқаро 

 ташкилотлар ҳузуридаги ваколатхонала-
рининг умумий штат бирликлари сонини 
ўзгартирган ҳолда Ўзбекистон Республи-
касининг ЮНEСКО ҳузуридаги Доимий 
ваколатхонаси (кейинги ўринларда — 
Доимий ваколатхона) штатлар жадвали-
га маслаҳатчи ва иккинчи котиб иккита 
қўшимча штат бирлиги киритилсин, шу-
нингдек, Доимий ваколатхонага қўшим-
ча битта транспорт воситасини сақлашга 
лимит ажратилсин.

9. Ташқи ишлар вазирлиги Доимий 
ваколатхонани сақлаш харажатларини 
унинг ташкилий-штат тузилмасидаги ўз-
гаришларни ва қўшимча битта транспорт 
воситасини сақлашга лимит ажратилга-
нини инобатга олган ҳолда, Ўзбекистон 
Республикасининг 2024 йилга мўлжал-
ланган Давлат бюджети параметрларида 
Ташқи ишлар вазирлигига ажратилган 
маблағлар доирасида молиялаштиришни 
таъминласин.

10. Ўзбекистон Миллий ахборот агент-
лиги, Ўзбекистон Миллий телерадио-
компанияси, Ўзбекистон миллий медиа 
ассоциацияси, “Дунё” ахборот агентлиги 
ва бошқа оммавий ахборот воситаларига 

Сессиянинг мамлакатимизда ўтказили-
шининг аҳамияти ҳамда ушбу қарор дои-
расида амалга оширилаётган ишларни 
кенг ёритиб бориш тавсия этилсин.

11.  Ўзбекистон Республикаси 
 Президентининг 2018 йил 3 октябрдаги 
 “Ўзбекистон Республикасининг Бирлаш-
ган Миллатлар Ташкилоти ҳузуридаги 
Таълим, фан ва маданият масалалари бў-
йича (ЮНЕСКО) доимий ваколатхонаси 
фаолиятини самарали ташкил этиш чора-
тадбирлари тўғрисида”ги ПҚ–3957-сон 
қарорига 4-иловага мувофиқ ўзгарти-
ришлар киритилсин.

12. Мазкур қарорнинг ижросини са-
марали ташкил қилишга масъул этиб 
ЮНЕСКО ишлари бўйича Ўзбекистон 
Республикаси миллий комиссияси раи-
си Г.О.Умерова ва ташқи ишлар вазири 
Б.О.Саидов белгилансин.

Қарор ижросини назорат қилиш 
 Ўзбекистон Республикаси Бош вазири 
А.Н.Арипов ва Ўзбекистон Республика-
си Президенти Администрациясининг 
Ижтимоий ривожланиш департаменти 
раҳбари О.Қ.Абдурахмонов зиммасига 
юклансин.

Ўзбекистон Республикаси
             Президенти                           Ш. МИРЗИЁЕВ

Тошкент шаҳри, 
2024 йил 15 март

Янги тарихимиз саҳифаларида ҳаммамиз доим ҳурмат ва 
миннатдорлик билан эслайдиган шундай инсонлар борки, улар 
мустақиллигимиз ҳимояси йўлида, шарафли хизмат бурчини 
ўташ чоғида жон фидо этган чинакам қаҳрамонлардир. “Ҳамиша 
қалбимиздасиз” номли композицияда Ватан мудофааси йўлида 
мардларча ҳалок бўлган оталари изидан бориб, ўзлари ҳам 
ҳарбий соҳани танлаган фарзандларнинг дил сўзлари, “Ботирлар” 
номли хотира қўшиғи қалбларни ларзага солди. 

Ҳоким ёрдамчиси институти ташкил этилганидан буён 3,7 миллион киши доимий ва 
мавсумий ишга жойлаштирилди. 2,8 миллион киши ўзини ўзи банд қилган шахс сифатида 

рўйхатга олинди. 202 минг юртдошимиз якка тартибдаги тадбиркорликка жалб этилди, 
670 минг нафарига ижара асосида ер ажратилди. 

2024 йил 16 март, 55-сон

Инсон қадри учун

Ушбу янгича иш услуби аҳоли мурожаат-
лари ва жамиятдаги кўплаб муаммоларни 
бартараф этишда ўз самарасини бермоқда. 
Бу жараёнда ҳоким ёрдамчилари фаолияти 
алоҳида аҳамият касб этади. Зеро, улар аҳо-
лининг тадбиркорлик кўникмасини ошириш, 
ишсизликни камайтириш ва бандликни таъ-
минлаш бўйича тизимли ишламоқдаки, бу 
жиҳат ривожланишга тўсиқ бўлаётган кўплаб 
ижтимоий-иқтисодий муаммолар ечимида 
муҳим қадам бўлаётир.

Маҳаллабай ишлаш ва тадбиркорликни 
ривожлантириш агентлигидан маълум қи-
лишларича, ҳоким ёрдамчилари зиммасига 
юклатилган вазифаларни тўлақонли бажари-
ши учун тегишли шароит яратиб берилмоқ-
да. Жумладан, аҳоли орасида тадбиркорлик-
ни ривожлантириш, бандликни таъминлаш, 
камбағалликни бартараф этиш билан боғлиқ 
чора-тадбирларни амалга ошириш учун 2022 
йилда 12,5 триллион, 2023 йилда 13,5 трил-
лион сўм маблағ йўналтирилган. 

Бундай имконият ва молиявий дастак қис-
қа вақтда ҳоким ёрдамчиларига аҳоли ва тад-
биркорлар билан яқиндан мулоқот ўрнатиш 
имконини берди. Уларнинг аҳоли бандлиги-
ни таъминлаш ва тадбиркорлик ташаббусла-
рини қўллаб-қувватлаш борасидаги ишлари 
натижадорлигини оширди. Фикримизни ра-
қамлар билан ифода этадиган бўлсак, ҳоким 
ёрдамчиси институти ташкил этилганидан 
буён 3,7 миллион киши доимий ва мавсумий 
ишга жойлаштирилди. 2,8 миллион киши 
ўзини ўзи банд қилган шахс сифатида рўй-
хатга олинди. 202 минг юртдошимиз якка 
тартибдаги тадбиркорликка жалб этилди, 670 
минг нафарига ижара асосида ер ажратилди. 

Оилавий тадбиркорлик дастури доирасида 
ҳоким ёрдамчилари тавсияси билан қарийб 
900 мингта лойиҳага 20 триллион сўм имтиёз-
ли кредит ажратилди. Аҳолини тадбиркорлик-
ка жалб қилиш, меҳнат қуроллари ва асбоб-
ускуна олиб бериш бўйича 148 минг ишсизга 
618 миллиард сўм субсидия ажратилди. “Ишга 
марҳамат” мономарказлари ва бошқа нодавлат 
таълим муассасаларида 400 минг киши касб-
ҳунар ва тадбиркорликка ўқитилди. 

Ҳоким ёрдамчилари томонидан шакл-
лантирилган 92 мингта микролойиҳа ишга 
туширилиб, 380 мингта иш ўрни яратилди. 
Маҳаллаларда амалга оширилган ишлар на-
тижасида 176 мингта юридик ва 194 мингта 
якка тартибдаги тадбиркорлик субъекти дав-
лат рўйхатидан ўтказилди. Қарийб етти юз 
мингга яқин тадбиркор билан суҳбат ўтка-
зилиб, уларни қийнаб келаётган муаммолар 
ўрганилди, таклифлари тингланди.

— Янгича тизим бўйича бажарилаётган 
ишлар аҳоли фаровонлигини юксалтириш, 
оилалар даромадини оширишда қандай са-
мара бераётгани ҳам таҳлил этиб борил-
моқда, — дейди Маҳаллабай ишлаш ва тад-
биркорликни ривожлантириш агентлиги 
директорининг биринчи ўринбосари Мухтор 
Шоназаров. — Бу борада ҳоким ёрдамчила-
ри томонидан бир миллион оиланинг ҳолати 
ўрганилди. Ўрганиш натижаларидан маълум 
бўлишича, кўрсатилган кўмак туфайли ушбу 
хонадонлардан 95 фоизининг даромади ош-
ган. Албатта, бу кўрсаткичлар “Инсон қадри 
учун” тамойилининг ҳаётда нечоғлиқ муҳим 
самара бераётганини намоён этади.

Айни пайтда бу кўрсаткичларни яна-
да яхшилаш мақсадида камбағал оилалар 
 билан ишлаш самарадорлигини ошириш, 
оилаларнинг камбағалликдан чиқишига 
тўсиқ бўлаётган муаммоларни аниқлаш ва 
ҳал этишга кўмаклашиш учун “Индивидуал 
дастурлар” амалиёти жорий этилди. Бугун-
ги кунда аҳолини камбағалликдан чиқариш 
борасида ушбу дастур асосида доимий ўр-
ганишлар олиб бориляпти ва аниқланган 
муаммоларни бартараф этиш чоралари кў-
риляпти. 

МА²АЛЛАБАЙ ИШЛАШ ТИЗИМИ

Ҳоким ёрдамчиларининг ўз йўналишида 
амалга оширилаётган ишларни самарали 
ташкил этишига кўмаклашиш ва фаолия-
тини баҳолаб бориш мақсадида “онлайн 
маҳалла” платформаси ишга туширилиб, 
ушбу тизим тегишли вазирлик ва ташки-
лотлар маълумотлар базаси билан интегра-
ция қилинган. Бу йўналишда жойларда ба-
жарилган ишлар билан бевосита танишиш 
мақсадида бир қатор маҳаллаларда бўлдик. 
Биринчи манзил пойтахтимизнинг Чилон-
зор туманидаги Бешқўрғон маҳалласи. 

СМАРТ САНОАТ ҲУДУДИ

500 гектардан кўпроқ ҳудуд, халқ тили-
да Ипподром ва Абу Сахий деб аталади-
ган иккита йирик бозор, юзга яқин ташки-
лот ва саноат корхонаси, учта замонавий 
хусусий боғча, мактаб, оилавий поликли-
ника филиали, мингдан зиёд ҳовли-жой, 
замонавий инфратузилмалар. Буларнинг 
барчаси “Бешқўрғон” маҳалла фуқаролар 
йиғинининг бугунги қиёфасини акс этти-
ради. Бу кўрсаткичлар, шунингдек, ушбу 
маҳалла ўзига хос хусусиятлари билан 
бошқа ҳудудлардан ажралиб туришини, 
яъни саноат ва ишлаб чиқариш, хизмат 
кўрсатиш тизими ривожланганини англа-
тади. 

Дарҳақиқат, маҳалла кўчалари бўйлаб 
юрар эканмиз, ҳудуднинг катта қисмида асо-
сан, турли саноат корхоналари жойлашгани, 
бу ерда ҳаёт доимо “қайнаб туриши”га гувоҳ 
бўлдик. Айниқса, мазкур маҳалла ҳаёти ке-
йинги йилларда янада жонланди. Бунга ма-
ҳаллаларда ҳоким ёрдамчиси фаолияти йўлга 
қўйилгани туртки бўлди.

Жумладан, Бешқўрғон маҳалласидаги 
ҳоким ёрдамчиси Жамолиддин Жўраев та-
шаббуси билан 2022-2023 йилларда маҳал-
ладаги саноат корхоналари фаолиятини яна-
да ривожлантиришга қаратилган қиймати 
341,4 миллиард сўмлик 13 та лойиҳа амалга 
оширилди. Натижада ишлаб чиқариш ҳажми 
кескин ошди. 25,3 миллион долларлик маҳсу-
лот экспорт қилинди, солиқ тўлови 12,3 мил-
лиард сўмни ташкил этди. 

Албатта, эришилган натижалар нафақат 
маҳалла аҳли, балки мамлакатимизнинг иқ-
тисодий ривожланишида ҳам муҳим омил 
бўлиб хизмат қилади. Шу боис, ҳоким ёр-
дамчиси “маҳалла еттилиги”, тегишли дав-
лат ва нодавлат ташкилотлар билан ҳамкор-
ликда ҳудуддаги корхоналар фаолиятини 
янада ривожлантириш, аҳолининг тадбир-
корлик кўникмасини ошириш, бандлигини 
таъминлаш бўйича доимий изланишда. Ма-
ҳаллада оилавий тадбиркорликни ривожлан-
тириш мақсадида 22 кишига 1,6 миллиард 
сўмлик кредит берилди. Натижада тикув-
чилик, қандолатчилик, дурадгорлик, мебел-
созлик ва бошқа йўналишларда янги ишлаб 
чиқариш тармоқлари барпо этилди, 46 та иш 
ўрни яратилди. 

Бундан ташқари, ишламай турган 109 та 
тадбиркорлик субъекти фаолияти тикланди. 

Бу корхоналар хизмат кўрсатиш, савдо, иш-
лаб чиқариш, қурилиш каби йўналишларда 
фаолият юритяпти.

Тадбиркорлик ривожига иқтисодий кўмак 
дастури доирасида 20 та микролойиҳа ҳаётга 
татбиқ этилди. Бу 88 та янги тадбиркорлик 
субъекти фаолияти йўлга қўйилишига асос 
бўлди ва уч мингга яқин иш ўрни яратилди. 
“Темир дафтар”, “Аёллар дафтари”, “Ёшлар 
дафтари” доирасида эҳтиёжманд оилалар-
га тизимли ва манзилли кўмак кўрсатилди. 
Ушбу ижтимоий-иқтисодий лойиҳалар сама-
расида 20 оила камбағалликдан чиқарилди. 
Аҳолининг бандлик даражаси ва оилалар да-
ромади ошди. 

Маҳалланинг ўзига хос саноат салоҳияти, 
тадбиркорлик муҳитини кўриб, бу маҳаллада 
ишсизлик муаммоси бўлмаса керак, деган 
фикр хаёлга келиши табиий. Бу ҳақда ҳоким 
ёрдамчисига сўз очсак, у катта-катта ишлар 

қилинаётган жойда муаммолар ҳам бўлиши-
ни таъкидлади.

— Иш бор жойда камчилик ва ҳал этила-
диган масалалар ҳам кўп бўлади, — дейди 
Жамолиддин Жўраев. — Чунки тадбиркор-
лик фаолияти ҳаёт шиддати билан  ҳамоҳанг 
бўлсагина, ривожланади. Кўп йиллар солиқ 
соҳасида ишлаганим, тадбиркорларнинг 
фаолиятини яқиндан билганим учун буни 
яхши тушунаман. Муаммолар ечими эса 
фақат ҳаракат ва интилишга боғлиқ. Интил-
ганга толе ёр, деб бежиз айтишмайди ахир. 
Бугунги замоннинг талаби ҳам шу — инти-
лиш, изланиш, янги-янги чўққиларни забт 
этиш.

Ана шундай эзгу мақсад йўлида иш олиб 
бораётган ҳоким ёрдамчиси бу йил ҳам 
катта мақсадларни кўзлаган. Яъни маҳал-
лада смарт саноат ҳудудини барпо этишни 
мақсад қилган. Бу янгича тизим корхона- 
ташкилотларда бўш иш ўринлари ҳақида 
онлайн маълумот олиш имконини беради. 
Қолаверса, саноат корхоналари фаолия-
тининг маҳаллийлаштириш даражасини 
ошириш, ишлаб чиқариш жараёнини мо-
дернизация қилиш, янги ишлаб чиқариш 
қувватларини барпо этиш режалари белги-
ланган. Ҳоким ёрдамчиси бу борада мам-
лакатимизда орттирилган илғор тажриба 
ва хориж амалиётини ўрганиб бормоқда. 
Жумладан, ўтган йил Японияга бориб, у 
ерда саноат салоҳиятини ошириш, маҳал-
лийлаштириш, камбағалликни бартараф 
этиш бўйича амалга оширилган ишларни 
ўрганди. 

Тадбиркорлар доимо ҳуқуқий, амалий 
кўмакка эҳтиёж сезади. Кимгадир ишлаб 
чиқарган маҳсулотини экспорт қилишда, 
кимгадир кредит олишда, яна бошқасининг 
иш фаолиятини кенгайтиришда кўмак зарур. 
Бу, бир томондан, корхонанинг ишлаб чиқа-

риш ва экспорт салоҳиятини оширса, иккин-
чи томондан, саноатга янги технологиялар-
ни жалб этиш имконини беради. Бу борада 
давлатимиз томонидан ҳоким ёрдамчилари 
фаолиятини қўллаб-қувватлаш ва тадбир-
корликни ривожлантиришга қаратилаётган 
эътибор маҳаллабай тизим ривожига хизмат 
қилмоқда.

Масалан, “20 минг тадбиркор — 500 
минг малакали мутахассис” лойиҳасини 
олайлик. Бу дастур доирасида фаолияти-
ни ривожлантириб бораётган тадбиркор-
лик субъектлари давлатимиз томонидан 
доимий қўллаб-қувватланяпти. Натижада 
маҳаллаларнинг ўсиш нуқталари ривож-
ланиб, ҳудудларда янги-янги саноат ҳудуд-
лари барпо этиляпти. Табиийки, бу аввало, 
маҳалла аҳолиси, қолаверса, мамлакати-
мизнинг иқтисодий салоҳияти юксалиши-
га замин яратмоқда. 

ИШБИЛАРМОНЛИКНИНГ 
ЯНГИ ЙЎНАЛИШЛАРИ 

РИВОЖЛАНАЁТГАН 
МАҲАЛЛА

Тошкент туманидаги Қирариқ маҳал-
ласи азалдан боғдорчилик, деҳқончилик, 
чорвачиликка ихтисослашган. Шаҳарга 
туташ бўлган бу ҳудуд деҳқонлари ердан 
бир эмас, бир неча марта ҳосил ундириб, 
пойтахт бозорларига етказиб бериш орқали 
яхши даромад топиш ҳадисини олган. Би-
роқ бугунги кунда нуфуси тобора кўпайиб 
бораётган аҳолининг истеъмол маҳсулот-
ларига бўлган талаб ва эҳтиёжини тўлиқ 
қоплаш, оилалар даромадини ошириш ва 
бандликни таъминлаш учун иқтисодий ри-
вожланишнинг янги-янги йўналишларини 
топиш лозим.

Мазкур маҳаллада ҳоким ёрдамчиси бў-
либ иш бошлаган Аъзамжон Нурмуродов 
фаолиятининг илк кунларидан шу масалага 
алоҳида эътибор қаратиб келмоқда. У икки 
йиллик меҳнат фаолияти давомида маҳалла-
да янги ташкил этилган элликка яқин тадбир-
корлик субъектларининг асосий қисми ҳудуд 
учун ноанъанавий бўлган йўналишлар — 
ишлаб чиқариш, савдо ва хизмат кўрсатишга 
ихтисослашгани ёш мутахассиснинг ўзига 
хос изланишлари маҳсулидир. Зеро, қарийб 
600 гектар майдонни эгаллаган маҳаллада 
анъанавий усуллар билан чекланиб қолмай, 
тадбиркорликнинг янги йўналишларини жо-
рий этиш бугунги куннинг талабидир. Шуни 
англаган ҳоким ёрдамчиси хонадонбай ўтка-
зилган хатлов жараёнида бу масалага алоҳида 
эътибор қаратди. 

Аввало, маҳалланинг ижтимоий-иқти-
содий шароити, аҳолини қийнаётган муам-
молар аниқланиб, уларни бартараф этиш 

чоралари кўрилди. Масалан, Юқорисой кў-
часида яшовчи аҳолига яқин жойда озиқ-ов-
қат дўкони йўқ, нон сотиб олиш учун одам-
лар тўрт чақирим узоққа бориши маълум 
бўлди. Шунга кўра, ушбу кўчада тадбиркор 
томонидан озиқ-овқат дўкони, компьютер 
хизматлари, сартарошхона учун мўлжаллан-
ган замонавий бино барпо этилди. Яна бир 
кўчада новвойхона, иккинчисида гўзаллик 
салони очилди.

Бунда бўш турган бинолар ҳам асқатяпти, 
улар таъмирланиб, замонавий объектларга 
айлантириляпти. Жумладан, олиб борилган 
хатлов жараёнида 7 та шундай иншоот аниқ-
ланиб, ҳозир уларнинг учтасида савдо дўко-
ни, электрон тўлов (пайнет) фаолияти йўлга 
қўйилди. Яна биттаси стоматология хонасига 
мослаштирилиб, жиҳозланди. Бунинг учун 
тадбиркорга 170 миллион сўм кредит олишга 
кўмаклашилди. 

Ҳоким ёрдамчиси, шунингдек, ишсиз, кам 
даромадли, тадбиркорлик қилиш истагида 
бўлган 63 кишига давлат дастурлари доираси-
да 821,8 миллион сўм имтиёзли кредит олиш-
га кўмаклашди. Уларнинг 2 нафари корхона 
очган ва 9 нафари якка тартибдаги тадбиркор 
сифатида давлат рўйхатидан ўтиб, иш бошла-
ган бўлса, 52 нафари ўзини ўзи банд қилиш 
орқали доимий даромад манбаига эга бўлди. 
Натижада оилаларда асаларичилик, чорвачи-
лик ва бошқа ишлаб чиқариш фаолияти кен-
гайди. Масалан, асаларичиликни йўлга қўй-
ган оилалардан бири ўтган йил 8-10 миллион 
сўм қўшимча даромад олди. Яна бир фуқаро 
янги оилавий корхона ташкил этиш орқали ўз 

оила аъзолари қаторида маҳалладошларидан 
ҳам икки кишини ишга қабул қилди.

Аёллар бандлигини таъминлашда каса-
начилик асосида ишни йўлга қўйиш яхши 

самара беради. Чунки кўпгина аёллар рўз-
ғор ташвишидан ортиб, узоқ манзилга ишга 
қатнай олмайди. Шу боис, касаначилик 
асосида уйда ишлаш улар учун қулай. Ма-
ҳаллада янги ташкил этилган кичик тикув-
чилик корхонаси бу борада аёлларга катта 
қулайлик яратмоқда. Ҳозир 12 нафар аёл 
кооперация шартномаси асосида буюртма 
олиш орқали уйида тикувчилик қиляпти. 

Аҳолининг ижтимоий ҳимояга муҳтож 
қатлами, жумладан, “Аёллар дафтари”га ки-
ритилган ишсиз хотин-қизларга субсидия 
эвазига тикув машиналари, ноутбук ва мо-
токультиватор техникалари олиб берилди. 
Шунингдек, мактаб битирувчиларидан бири 
“уста-шогирд” анъанаси асосида ҳунар ўр-
ганиши учун тўланадиган маблағ субсидия 
ҳисобидан тўланди. Натижада хотин-қизлар 
ўз тадбиркорлик фаолиятини бошлаши баро-
барида доимий даромад манбаига эга бўлди.

Диёра Холдорова шундай имкониятдан 
баҳраманд бўлган аёллардан. У ёшлигидан 
аёллар сартарошлигига қизиққан, бироқ 
 оилавий шароити туфайли ўқув курсларига 
бориб, касб эгаллай олмаган. Хонадонбай 
ўрганиш жараёнида унинг бу қизиқиши ино-
батга олиниб, ҳоким ёрдамчиси тавсиянома-
си асосида уч ойлик ўқув курсига юборилди. 
Ўқув курсини тугатгач, бўш турган бинолар-
дан бирида аёллар гўзаллик салони очилиб, 
ишга туширилди. Бугунги кунда  Д.Холдорова 
якка тартибдаги тадбиркор сифатида фаолия-
тини бошлаган.

Умуман олганда, ўтган икки йил мо-
байнида маҳаллада аҳоли бандлигини таъ-
минлаш, тадбиркорликни ривожлантириш, 
камбағалликни қисқартириш бўйича амалга 
оширилган ишлар натижасида элликка яқин 
янги  тадбиркорлик субъекти фаолияти йўл-
га қўйилди, 500 га яқин одамнинг бандлиги  
таъминланди. 

Эндиликда бу ишларни янада ривожланти-
риш, ҳудуд салоҳиятидан оқилона фойдала-
ниш лозим. Шу мақсадда деҳқон хўжалигига 
мўлжалланган ернинг 3,5 гектари онлайн сав-
дога қўйилиб, ғолиблар аниқланди. Уларга ер 
10 йил муддатга деҳқончилик ва боғдорчилик 
билан шуғулланиши учун берилди.

Шу билан бирга, “маҳалла еттилиги” 
ҳамкорлигида маҳалланинг ташкилий маса-
лалари, инфратузилмаси ҳамда аҳолининг 
турмуш тарзини ўрганиш бўйича тизимли 
иш олиб бориляпти. Бу борада туман ҳоким-
лиги, тегишли ташкилотлар ҳамкорлигида 
кўрилаётган чора-тадбирлар натижасида ма-
ҳалла инфратузилмаси яхшиланди. Тадбир-
корликни ривожлантириш, аҳоли бандлигини 
таъминлаш, ижтимоий ҳимояга муҳтож аҳо-
ли қатламини доимий даромад манбаига эга 
қилиш бўйича тегишли ишлар бажариляпти.

“Ўзбекистон — 2030” стратегияси ва уни 
жорий йилда амалга оширишга оид давлат 

дастурида ҳам бу йўналишда муҳим вазифа-
лар белгиланган. Хусусан, камбағал оилалар 
муаммосини ҳал этишга кўмаклашиш орқали 
камбағаллик кўрсаткичини янада камайти-
риш, аҳолини даромадли меҳнат билан банд 
қилиш, банд бўлмаган шахслар, камбағал 
оилаларнинг ишсиз аъзолари ва ёшларни 
мономарказ, давлат ва нодавлат таълим муас-
сасаларида касб-ҳунар, хорижий тиллар ва 
тадбиркорлик кўникмаларига ўқитиш орқали 
бандлигини таъминлаш кўзда тутилган. 

Бу йўналишларда мамлакатимиз миқёсида 
жорий йилда иш билан банд бўлмаган камида 
200 минг кишини касб-ҳунар, хорижий тил-
лар ва тадбиркорлик кўникмаларига ўқитиш 
режалаштирилган. Шу билан бир қаторда, 
касб-ҳунарга ўқитиш марказлари ўқитувчи-
ларининг ҳам малакаси оширилади. Бундан 
ташқари, касб-ҳунарга ўқитишда хусусий 
сектор ва “уста-шогирд” мактаблари улуши 
20 фоизга етказилади. 

Оилаларни камбағалликдан чиқариш бўйи-
ча ишлаб чиқилган “Индивидуал дастурлар” 
доирасидаги ишлар ҳам давом эттирилади. Бу 
чора-тадбирлар ижроси ўз вақтида таъминла-
ниши натижасида камбағаллик даражасини 
жорий йил якуни бўйича 10 фоизга камай-
тириш кўзда тутилган. Бу натижага эришиш 
учун  камбағал оилалар аъзоларининг 180 
минг нафарини доимий иш ўринларига ишга 
жойлаштириш, 320 минг нафарига имтиёзли 
кредит ва субсидия ажратиш, 100 минг нафа-
рини касб-ҳунар ва тадбиркорлик кўникмала-
рига ўқитиш, 1,5 минг нафарининг ўқув-конт-
ракт тўловларини қоплаб бериш белгиланган. 

Буларнинг барчаси янги Ўзбекистон та-
раққиётини ифода этадиган йўналишлардан 
бири — маҳаллабай тизимида эришилаёт-
ган ўзига хос натижаларнинг бир кўрини-
ши. Бугун бундай ўзгаришларнинг сама-
расини  барча маҳаллалар ҳаётида кўриш, 
кузатиш қийин эмас. Табиийки, маҳаллага 
кириб бораётган янгиланиш нафаси ҳар бир 
оила, ҳар бир инсон ҳаётида ўзгариш ясаб, 
олдимизда турган эзгу мақсад — инсонпар-
вар жамият, буюк ва қудратли давлат барпо 
этишдек эзгу мақсадларимиз рўёбига замин 
бўлмоқда. 

Баҳор ХИДИРОВА,
“Янги Ўзбекистон” мухбири

Бошланиши 1-бетда

одамларда тадбиркорлик кўникмасини 
ошириб, ишсизликни бартараф этишга хизмат қилмоқда

ЖАРАЁН4 Тиббий саводхонлиги юқори юртдошларимиз ҳафтада ҳеч бўлмаса бир маротаба балиқ 
истеъмол қилиш фойдали эканини яхши билиб, уни ўз овқатланиш рационига киритади. 

Бу масалада муаммо йўқ, чунки бозорларимизда балиқлар тури, сони ва сифати ошиб боряпти. 
Балиқ етиштиришга қизиқиш ҳам унинг истеъмолидан кам бўлмаяпти.

Жорий йил ҳосили учун тўқсонбости 
усулида парваришланаётган пиёз ва са-
римсоқпиёзга эса бу совуқ деярли таъсир 
кўрсатмайди. Сабаби, август-сентябрь 
ойларида экилган пиёз 2-3 марта суғо-
рилган ва 25-30 сантиметр ўсиб қиш-
лашга кирган. Уларнинг илдизи яхши 
ривожлангани боис, совуқ таъсирини 
кўрсатиши эҳтимоли жуда паст. Зеро, 
тўқсонбости экинлар ўз номи билан қиш-
нинг тўқсон кунида қор босиб туришини 
инобатга олган ҳолда шундай номланган.

Республикамизда 2024 йил ҳосили 
учун барча тоифа хўжаликларда ав-
густ-сентябрь ойларида 117,5 минг гек-

тардан зиёд, ноябрь-декабрь ойларида 
тўқсонбости усулида қарийб 626,5 минг 
гектарда пиёз экилган. Айни пайтда 
Қишлоқ хўжалиги вазирлиги ва унинг 
тизимидаги илмий-тадқиқот институт-
лари олимлари томонидан тўқсонбости 
пиёз ва бошқа экинларни совуқдан ас-
раш бўйича зарур агротехник тадбир-
лар ўтказиш юзасидан илмий тавсиялар 
ишлаб чиқилиб, жойларга юборилган. 
Қолаверса, тажрибали деҳқон ва фер-
мерлар қишлоқ хўжалиги экинларини 
совуқдан асраш бўйича кўп йиллик 
тажрибалардан келиб чиқиб, зарур чо-
ра-тадбирларни кўрмоқда.

Совуқ ва иссиқ талабидан келиб 
чиққан ҳолда сабзавот экинларини 5 гу-
руҳга бўлиш мумкин. Энг совуқбардош 
ва қишга чидамли ўсимликлар (пиёз, 
саримсоқпиёз, шовул, ерқалампир, ра-
воч) қишда 10-15 даража, қор остида 
бўлса, 20-25 даража совуққа бардош 
беради, уларнинг ер остидаги қисмлари 
яхши қишлайди.

Март ойида кузатилган қорли кун-
лар, яъни об-ҳавонинг нисбатан совуқ 
бўлиши кўпчиликда хавотир уйғотди. 
Ноқулай қорли об-ҳавонинг боғ ва ток-
зорларга салбий таъсири ҳақида турли 
фикр-мулоҳазалар билдирилди. Хўш, 
улар қанчалик асосли?

Шу ҳафта ёғиб ўтган қор ва кечала-
ри кузатилган совуқ ҳароратнинг боғ ва 
токзорлар учун хавфи катта эмас. Бу-
нинг ўзига хос сабаблари бор. Масалан, 
узумчилик йўналишини олайлик. Барча 
токлар кузда тупроқ билан кўмилган, 
демак, ҳозирги пайтда улар тупроқ ос-
тида ва хавфсиз. Айни шу шароитда му-
тахассис сифатида айтишим мумкинки, 
токзорларда совуқ уриш ҳолатларини 
кузатмаймиз. Айни кунларда барча ток-
зорларга яхоб сув берилган, тиним дав-
ри ҳисобланади.

Боғлар ҳақида гапирадиган бўлсак, 
тўғри, айни кунларда агротехник тад-
бирлар бошлаб юборилган. Аммо боғ-
ларда уйғониш даври етиб келмади. 

Очиғи, Бўстонлиқда табиий сув ҳавзалари 
кўп ва уларда аввалдан балиқ етиштириб ке-
линган. Тошкент вилоятининг шу томонларига 
йўли тушган одам борки, бу ерларнинг маза-
ли балиғидан тановул қилмасдан қайтмайди. 
Йирик тадбиркорлар саноат усулида балиқ 
етиштиради. Аммо балиқни интенсив усулда 
уй шароитида етиштириш ҳам даромадли ва 
одамлар бандлигини таъминлашнинг самара-
ли йўналишларидан бири саналади.

Бўстонлиқда ана шу йўналиш ривожлана 
бошлагани ҳақида эшитиб, сўлим манзил то-
мон йўл олдик. Саёҳатимизни “Ҳожикент” сув 
 омборида йирик лойиҳани йўлга қўяётган “Қи-
зилсувга саёҳат” МЧЖнинг балиқчилик хўжа-
лигидан бошладик. Боиси, ўтган йил апрель 
ойида иш бошлаган мазкур хўжалик интенсив 
усулда балиқ етиштириш баробарида коопе-
рация шаклида хонадонларда балиқчиликни 
ташкил этиб келмоқда. Бунда хусусий ташки-
лот таъминотчи вазифасини бажаради. Яъни 
имтиёзли кредит асосида иш бошлаган аҳоли 
хонадонига сунъий сув ҳавзаси, балиқ чавоғи 
ҳамда озуқа етказиб бериб, етиштирилган то-
вар — балиқни сотиб олади. Ёки хўжалик хо-
надон эгасини ишчи сифатида ёллаб, ҳар ойда 
унга маош тўлаши ҳам мумкин. Бунда талаб-
гор балиқ етиштириб бериш хизмати учун ҳақ 
олади, маҳсулот эса хўжаликка тегишли бўла-
ди. Умуман, балиқчиликка қизиққанлар ана шу 
таклифлардан бирини танлаши мумкин, ҳар 
икки ҳолатда ҳам уларнинг бандлиги таъмин-
ланиб, доимий даромад манбаига эга бўлади.

ТАДБИРКОР — ТАЪМИНОТЧИ

“Қизилсувга саёҳат” МЧЖ иш юритувчи-
си Муродилла Раҳматбоевни излаб боргани-
мизда икки талабгорга шуларни тушунтириб 
турган экан. Суҳбатини бўлишни истамай, 
четроқда кутиб турдик. Билишимизча, икки 
йигит тепароқдаги қишлоқларнинг бирида 
яшайди. Хўжалик аҳолининг таъминотчи си-
фатида балиқ етиштиришига кўмаклашаётга-
нини эшитиб, манзилни топиб келишган. Шу 
йўналишга қизиқаётганлари, одамлар бундан 
яхши даромад топаётганини эшитганлари 
ҳақида гапиришди. Муродилла ака ишнинг 
йўл-йўриғи, таклифларни тушунтириб, бажо-
нидил ёрдам беришини айтиб, меҳмонларни 
кузатди.

Корхона балиқчилик билан бирга экоту-
ризмни ривожлантириш мақсадида ташкил 
этилган. Унинг раҳбари 21 ёшли тадбиркор 
Беҳзод Ниғматуллаев. Олий ўқув юртида таҳ-
сил олади. Отаси Муродилла аканинг масла-
ҳати ва тавсияси билан 5 нафар тенгдошининг 
бошини бирлаштириб, шу ишни ташкил этган. 
Салкам 7 гектар ер ижарага олинган. 1 гекта-
рида табиий ҳовуз ташкил этилиб, 50 сотихида 

Янгича ёндашувларБугуннинг гапи

ЭЛЕКТР ТОКИДА МУАММО БОР, 
ЛЕКИН АЭРАТОР ЎРНАТИЛГАН 

БЎСТОНЛИҚДАГИ ХОНАДОНЛАРДА БАЛИҚЧИЛИКНИНГ 
ЗАМОНАВИЙ УСУЛИ ОММАЛАШЯПТИ

Юртимизда гўзал манзарали, 
шаҳар шовқинидан узоқ, 
тинч, сокин гўшалар, дам 
олиш масканлари бисёр. 
Замонавий тил билан айтганда, 
сайёҳлик манзиллари нафақат 
хорижликлар, балки маҳаллий 
аҳоли билан ҳам доим гавжум. 
Айниқса, Чирчиқ дарёси 
бўйларидаги Ғазалкент, 
Бўстонлиқ, Чорвоқ томонлардан 
қишин-ёзин меҳмонлар қадами 
узилмайди. Бу ерликларнинг 
асосий даромади хизмат 
кўрсатиш соҳасидан. Ҳудудда 
чорвачилик, деҳқончилик ҳам ривожланган. Кейинги йилларда 
яна бир даромадли тармоқ — аҳоли хонадонларида интенсив 
усулда балиқ етиштириш оммалашмоқда. Замонавий аэратор 
қурилмасидан фойдаланиш ҳисобига йилда икки марта маҳсулот 
олишга киришилган.

9 та бассейн қилинган. Қолган майдонларда 
ҳам кейинги босқичдаги ишлар кетяпти. Жами 
12 та бассейнда балиқ етиштириш, меҳмонлар-
га хизмат кўрсатувчи 20 та махсус хонадон қу-
риш режалаштирилган.

— Бу ерлар ташландиқ жой эди, 32 йил да-
вомида ҳеч ким келмаган, ҳеч ким қарамаган 
ҳам, — дейди Муродилла ака. — Балиқчилик-
ни бошлашимиз қизиқ бўлган. Туманимизга 
қўшни давлатдан келган меҳмонларга шу йў-
налиш ҳақида тушунтирилган вақтда уларнинг 
олдида юриб, ўзимиз ҳам қизиқиб қолдик. Ўғ-
лим билан маслаҳатлашиб, ишни бошладик. 
Балиқ етиштиришда энг зарур нарса — сув. 
Биз турган жойда сувдан муаммо бўлмайди. 
Ёз вақтида Угом дарёсидан, қиш ойларида эса 
булоқлар сувидан фойдаланамиз. Хўжаликда 
сазан, форель, амур, карп, осётр балиқларини 
етиштирамиз. Форель совуқ сув балиғи бўл-
гани боис, табиий сув ҳавзамизда боқилади. 

Сазан эса +16-22 даража ҳароратда яшайди. 
Шундай тизим қилганмизки, дарёдан келадиган 
сув олдин табиий сув ҳавзасидаги форель ба-
лиқларига тушади ва ундан 2 даража исиб, бас-
сейнларга қуйилади. Бу орқали форелга берган 
емимизнинг 30 фоизидан сазан ҳам озиқланади.

Интенсив бассейнларга 36-42 тонна сув си-
ғади. Тадбиркор уларнинг ҳар бирига 250-300 
килогача балиқ чавоғини ташлаб, 7-8 ойда 1,5 
тоннагача ҳосил олади. Муродилла аканинг ай-
тишича, шундан олинадиган даромаднинг ўзи 
ҳам етарли. Аммо интенсив усулда балиқчи-
ликдан бир йилда икки марта маҳсулот олиш 
мумкин. Бу 2-3 баробар кўпроқ даромад, дега-
ни. Биргина аэратор қурилмаси билан шунга 

эришса бўлади. Балиқ етиштиришнинг бу усу-
ли маҳаллий тилда “аэратор” деб ҳам аталади. 
Балиқчилик хўжаликларидаги сув ҳавзаларини 
интенсивлаштириш жараёнида аэратор мосла-
маси асосий восита ҳисобланиб, бир гектар сув 
ҳавзасига ўртача 4 дона аэратор ўрнатилади.

Қурилма бассейндаги сувни ҳаво билан ара-
лаштириб, тўйинтириб беради. Содда қилиб 
айтганда, кислород ҳайдайди. Бу балиқлар-
нинг яшаши ва катталашишида жуда муҳим. 
Ҳисоб-китобларга кўра, аэратор қурилмаси 
маҳсулдорликнинг беш баробаргача ошишига 
ёрдам беради. Интенсив усулнинг афзаллиги 
ҳам шунда. Кичик ер майдонида юқори маҳул-
дорликка эришиш мумкин. Масалан, 4 сотих 
ердаги сунъий сув ҳавзасида ўртача бир тон-
надан зиёд балиқ етиштириш имконияти мав-
жуд. Агар табиий ҳовузда бир гектар жойдан 
3-5 тонна балиқ олинса, интенсив усулда ўша 
жойдан 15-20 тонна олиш мумкин. Бир йилда 
икки марта балиқ етиштириш имконияти эса 
даромадни янада оширади. 

— Аэратор қурилмаси ўрнатилганида 
сувда кислород манбаи ортиши ҳисобига ба-
лиқларнинг иштаҳаси янада очилиб, тез кат-
та бўлади, — тушунтиради Муродилла Раҳ-
матбоев. — Хўжалигимизда ҳар бир бассейн 
учун биттадан аэратор бор. Аммо айни пайтда 
ундан фойдаланмаяпмиз. Гап шундаки, бизга 
сув тўғри дарёдан келгани боис, таркибидаги 
кислороднинг ўзи етарли. Ҳар куни эрталаб 
бир вақтда сув кислородини ўлчаймиз, 7,5-8 
фоиз чиқади. Бу бассейнлардаги балиқлари-
миз учун ҳозирча етарли. Агар аэратордан 
фойдалансак, кислород даражаси 12 фоизгача 
кўтарилади. Ёз ойларида кислород камайиши 
эҳтимоли бор, шундай ҳолларда ва иш кўла-
ми кенгайганда аэраторларга эҳтиёж пайдо 
бўлади. Очиғи, бизда тадбиркорлар балиқчи-
ликдан бир марта маҳсулот олишга кўниккани 
боис, аэратор қурилмаси унчалик оммалаш-
маган. Аммо ҳозир кўпчиликда билим, таж-
риба ошиб боряпти, соҳага янги ёндашувлар 
кириб келяпти. Шунинг ҳисобига балиқчилик 
хўжаликларида аэраторларга талаб ортяпти. 
Биз ҳам бу йилги мавсумда улардан фойдала-
ниб, маҳсулдорликни икки баробар ошириш-
ни кўзлаяпмиз. 

Маҳсулотни қўшни давлатларга экспорт 
қилиш бўйича ҳам келишувларга эришилган. 
Аммо корхонанинг асосий мақсади — экоту-
ризмни ривожлантириш. Яъни ҳудудга кела-
диган меҳмонлар табиат бағрида ўзлари балиқ 
тутиб, ўзлари тайёрлаб, истеъмол қилишига 
шароит яратиляпти. Меҳмонларнинг бир неча 
кун қолишини таъминлай оладиган, барча ша-
роитга эга ёғоч уйлар ҳам буюртма қилинган. 

БИТТА БАССЕЙН 20 ТАГА 
АЙЛАНДИ

Муродилла ака билан суҳбатимиз узоқ да-
вом этгани бежиз эмас. Бу инсон озми-кўпми 
шу ишнинг ичида юриб, иссиқ-совуғини анча 
билади. Аҳоли хонадонларида балиқчиликни 
ташкил этишда ҳам барча масалани ҳисобга 
олади. Сув мўл ҳудудлар бўлса, балиқчилик 
осонроқ ишга айланади. Аммо табиий сув ҳав-
залари бўлмаган жойларда масала бир оз қийин. 
Бироқ сув ҳавзалари умуман бўлмаган жойлар-
да ҳам хонадонида балиқ етиштириб, қўшимча 
даромад топишга қизиқувчилар кўп. Бундай 
ҳолларда таъминотчи уй ичида қудуқ қазиб, сув 
чиқариб бериш мумкинлигини айтди.

Бўстонлиқ тумани Янги Чорвоқ маҳалла-
сида истиқомат қиладиган Акмал Мирзааҳ-
медов айни шу масала сабаб Сижжак қиш-
лоғидан бу ерга кўчиб келган. Гап шундаки, 
болалигидан балиқ етиштиришга қизиққан 
Акмал ака сув тақчиллиги сабаб ишини сира 
кенгайтира олмаган. Хонадонидаги битта бас-
сейнда 700-800 кило балиқ етиштирган. Асо-
сий тирикчилиги шундан бўлгани боис, рўз-
ғор тебратиш бир оз қийин бўлган. Бу ёқда уч 
фарзанд бирин-кетин бўй етяпти. Қолаверса, 
шу йўналишга қизиқиш катта, ишни кенгай-
тиришга иштиёқ бор.

— Шу сабаб Чорвоқ сув ҳавзаси ёнидан жой 
олиб, оилам билан шу ерга кўчиб келдик, — дей-
ди Акмал ака. — Имтиёзли кредит асосида 20 та 
бассейн ташкил қилдик. Ҳар бирига 250 килодан 
чавоқ ташланди. Асосан, форель ва сазан етиш-
тирамиз. Бассейнларни Чорвоқ сувидан насос 
ёрдамида тўлдирамиз. Оқар сув бўлмагани ту-
файли кислород даражаси у қадар юқори эмас. 
Шу боис, фильтр, аэратор қурилмаларидан фой-
даланамиз. Фақат баъзан электр таъминотидаги 
узилишлар панд беради. 

Ҳамма ишда бўлгани каби балиқчиликнинг 
ҳам ўзига яраша қийинчиликлари бор. Аммо 
парвариш жараёни у қадар мураккаб эмас ва 
исталган киши бир неча тавсиялардан кейин 
бемалол мустақил уддалай олиши мумкин. 

Хонадон эгаси ишни кенгайтириш мақсади-
да Чорвоқ сувига садок (қафас)лар ўрнатяпти. 
Табиий усулда балиқ етиштиришни ҳам синаб 
кўрмоқчи. Бундай усулда катта жой талаб этил-
са ҳам, сув ва кислороднинг доим бир меъёрда 
бўлиши, электр токи учун харажат бўлмаслиги 
уни қизиқтирмоқда. Интенсив усулда эса аэра-
тор ёрдамида маҳсулдорликни икки баробар 
оширишни кўзлаган. 

Хуллас, қаловини топсанг қор ҳам ёнади, 
деганларидек, хонадон аъзолари оилавий тад-
биркорликдан кичик бизнесга ўтиб бормоқда. 
Улар бошқа хонадонларда ҳам интенсив ба-
лиқчиликка қизиқиш уйғотаётгани янада қуво-
нарли. Чунки шунинг ортидан қанча одамнинг 
бандлиги таъминланиб, ишсизлик камаяди, 
мамлакат иқтисодиёти учун ҳам фойдали. 

ҲАМ ШИФОБАХШ, 
ҲАМ ДАРОМАД

Ўтган йили Бўстонлиқ туманида 25 та субъ-
ектдаги 301 гектар табиий ва сунъий ҳавзада 
3 минг тонна тирик балиқ етиштирилган. Ке-
йинги вақтларда туман аҳолиси хонадонлари-
да аэратор усулида балиқ етиштириш йўлга 
қўйилмоқда. Маълумотларга кўра, Тошкент 
вилояти бўйича балиқ етиштириш маҳсулдор-
лиги паст бўлган сунъий сув ҳавзаларига 6 
мингдан ортиқ аэратор мосламаси ўрнатиш ҳи-
собига мазкур кўрсаткични бир неча баробар 
ошириш режа қилинган. Мазкур интенсив тех-
нологияларни аҳоли хориждан қиммат нарх-
ларга сотиб олмаслиги учун ишлаб чиқаришни 
маҳаллийлаштириш ҳам бошланган. Хусусан, 
Тошкент туманидаги “Eko drip” МЧЖ томони-
дан интенсив бассейн, насос, қувур ва фитинг-
лар, фильтр ускуналари, аэратор мосламалари 
ишлаб чиқариляпти. 

Балиқ азалдан фойдали маҳсулотлар сира-
сига киради. У инсон организмини тозаловчи, 
суяк ва тишларни мустаҳкамловчи шифобахш 
маҳсулот сифатида севиб истеъмол қилинган. 
Айниқса, тез ҳазм бўлиши ва парҳезбоплиги 
унинг қийматини янада оширади. Бошқа то-
мондан, балиқчилик қишлоқ хўжалигининг энг 
сердаромад соҳаларидан бири, катта иқтисодий 
аҳамиятга эга. Маълумотларга кўра, дунё бўйи-
ча ҳар йили денгиз ва океанлардан бир неча ўн 
миллион тонна балиқ овланади. Уларнинг бир 
қисми тўғридан тўғри таомга ишлатилса, қолга-
ни тузланган, дудланган, музлатилган ёки кон-
серва ҳолида истеъмол қилинади. 

Юртимизда балиқ маҳсулотларига талаб 
кун сайин ортиб боряпти. Айниқса, тиббий 
саводхонлиги юқори юртдошларимиз ҳафта-
да ҳеч бўлмаса бир маротаба балиқ истеъмол 
қилиш фойдали эканини яхши билиб, уни ўз 
овқатланиш рационига киритади. Бу масалада 
муаммо йўқ, чунки бозорларимизда балиқлар 
тури, сони ва сифати ошиб боряпти. Балиқ 
етиштиришга қизиқиш ҳам унинг истеъмоли-
дан кам бўлмаяпти. Шу йўналишда берилаёт-
ган имтиёзлар тадбиркорларнинг қизиқишини 
янада оширмоқда. Айниқса, кичик бассейн-
ларда балиқ етиштириб, яхшигина даромад 
олиш мумкин бўлган интенсив усул кейинги 
йилларда аҳоли хонадонларида ҳам сезиларли 
оммалашяпти. 

Бўстонлиқ тумани Хумсон қишлоғида исти-
қомат қиладиган Элдор ака ўтган йили “Қизил-
сувга саёҳат” МЧЖ ёрдамида хонадонига 2 та 
бассейн ўрнатди. Ноябрь ойида уларнинг ҳар 
бирига 250 килограммдан балиқ чавоғи таш-
лади. Ўшанда уларнинг ҳажми 250 граммдан 
бўлган, ҳозир 750-800 граммга етди. Ҳали маҳ-
сулот тўлиқ етилмаган ва сотишга эрта.

Хонадон эгаси балиқчилик билан энди шу-
ғулланаётгани боис, таъминотчи унга зарур 
маслаҳатлар бериб, йўл-йўриғини ўргатиб ту-
рибди. Бассейнга форель чавоғи ташланган. 
Хонадон этагидан Угом дарёси оқиб ўтади. Ҳо-
зир сув лойқа, балиққа тўғри келмайди, жабра-
сига ўтириб қолиб, ҳидланиб кетиши мумкин. 
Шунинг учун бассейнлар булоқ сувида тўл-
дирилади. Дарё суви тингач, насос ёрдамида 
тортилади. 

Балиққа озуқа бериш, бассейн сувини ал-
маштириб туриш уй эгаларига қийинчилик 
туғдирмаслигини айтишди. Фақат баъзан 
электр токидаги узилишлар бир оз муаммо 
туғдиради. Бассейнга 2 та аэратор қурилмаси 
ўрнатилган, доим ишлаб туради. Улар бу қу-
рилманинг афзалликларини билади. Шу боис, 
илк ҳосилданоқ яхши даромад олишга умид 
қилишяпти.

Ирода ТОШМАТОВА,
“Янги Ўзбекистон” мухбири

СОВУ¯ ²АРОРАТ 
¯ИШЛО¯ ХªЖАЛИГИ 

ЭКИНЛАРИГА ¯АНЧАЛИК 
ТАЪСИР КªРСАТАДИ?

Бу йил қишнинг охирги 
ойида қор мўл бўлди. 
Бу яхши. Чунки бугун 
чўққиларга ўрнашган қор 
ёз чилласида экинлар 
жонига оро киради. 
Ёдингизда бўлса, ҳали ҳаво 
совимай туриб, ижтимоий 
тармоқларда қорли об-
ҳавонинг қишлоқ хўжалиги 
экинларига, хусусан, пиёз 
нархи кўтарилишига сабаб 
бўлиши ҳақида ёзилди. Хўш, 
амалда шундай бўлдими? 
Айтиш керакки, 
мамлакатимизда совуқнинг 
аграр соҳага салбий 
таъсирининг олдини 
олишга доир зарур чора-тадбирлар аввалдан кўрилади ва бу 
жараён мунтазамлик касб этган. 

Жамшид АБДУЗУҲУРОВ,
Қишлоқ хўжалиги вазирлиги 
департамент бошлиғи ўринбосари 

Чунки ҳаво ҳарорати дарахт куртак чи-
қарадиган даражага етмаган. 

Деҳқонларимиз яхши билади, об-
ҳаво ҳарорати 5 даражага совиб кетса, 
шакл бериш ишлари тўхтатилади. Бу-
нинг асосий сабаби — кесилган жой 
ёрилиши ёки зарарланиши, совуқ ури-
ши мумкин. Шунинг учун боғларимиз-
га шакл бериш тадбирлари вақтинча 
тўхтатиб турилди. Лекин бошқа агро-
техник тадбирлар, яъни яхоб сув бериш 
ёки баҳорги “Бордо” суюқлиги билан 
ишлов бериш ишлари давом эттирилди. 
Бу агротехник тадбирлар унга ҳеч қан-
дай зарар етказмайди. 

Мамлакатимиз аграр тармоғида ил-
ғор инновациялар, экин экиш ва парва-
ришлашнинг замонавий усуллари қўлла-
ниши эвазига 2023 йилда етиштирилган 
қишлоқ, ўрмон ва балиқчилик хўжали-
ги маҳсулотларининг умумий қиймати 
426,3 триллион сўмни ташкил этган. 
Яъни ўтган йили 8,4 миллион тонна дон 
маҳсулотлари, 3,6 миллион тонна кар-
тошка, 11,6 миллион тонна сабзавот,  2,4 
миллион тонна полиз, 3,1 миллион тонна 
мева ва резавор,  1,7 миллион тонна узум 
ҳосили олинган. 

Юртимиз шароитида пиёзнинг янги, 
серҳосил ва турли муддатларда етиш-
тиришга мос навларини яратиш, уруғи, 
кўчати ҳамда нўшидан етиштиришда та-
комиллашган технологияларни, хусусан, 
сув тежовчи технологиялар тизимини 
қўллаш орқали ҳозирги кунда қатор фер-
мерларимиз пиёздан мўл ҳосил олмоқда. 
Хориж бозорларига ҳам пиёз харидор-
гир маҳсулот сифатида сотиляпти. Жум-
ладан, Польшанинг қатор шаҳарларида 
Ўзбекистон пиёзига талаб жуда юқори. 
Ушбу давлат сотувчилари маҳсулот си-
фати юқорилиги бўйича Ўзбекистон 
маҳсулотларини маъқуллашади.

Юртимизнинг эртапишар карами 
Латвия супермаркетларида харидор-
гир маҳсулотлар қаторидан жой олган. 
Ушбу давлат ҳар йили мамлакатимиздан 
200-250 миллион долларлик сабзавот 
импорт қилади. Карам ушбу даромад-
нинг 10 фоизини ташкил этиб, бозори 
чаққон маҳсулот сифатида иссиқхонада 
етиштирилган помидор ва пиёздан ке-
йин учинчи ўринда туради.

Умуман, ўтган йили хорижга қийма-
ти қарийб 1,2 миллиард долларлик 1,7 
миллион тонна мева-сабзавот экспорт 
қилинди. Бу кўрсаткич 2022 йилдагига 
нисбатан 18,9 минг тонна кўпайди.

Демоқчи бўлганимиз, ёққан қор 
ва ёғаётган ёмғирдан хавотир олманг. 
Зеро, доно халқимиз айтганидек, ёғин-
гарчилик самодан ерга тушаётган бара-
ка, эртанги ҳосил манбаидир. 

5МЕЗОН
Атроф-муҳитни муҳофаза қилиш, келажак авлодга 

ҳавоси тоза ва иқтисодиёти тараққий этган ватан қолдириш ҳар 
биримизнинг бурчимиз бўлмоғи лозим. 

2024 йил 16 март, 55-сон

Анъанавий ўзбек оиласида бугунги кунда 
фарзандини боғчага бериш нисбатан омма-
лашди, яъни мактабгача таълим билан қам-
ров кўрсаткичлари олти-етти йил аввалгига 
нисбатан катта фарқ билан ошди. Илгари 
аксар болаларнинг биринчи таълим маскани 
мактаб эди. Бироқ бола етти ёшгача ранглар-
ни ажратадиган, содда ҳисоб-китобга тиши 
ўтадиган, яхши муомала билан ёмон муома-
ланинг фарқига борадиган, ҳатто сўзлашувда 
уч-тўртта аргою жаргонни ўзига “юқтириб” 
улгурган бўлади. Таълим борасида эса улар-
нинг аксарияти мактабгача фақат санаш ва 
алифбони ўрганиб келарди, холос. Хорижий 
тилдаги ўн-ўн бешта сўзни билгани эса “энг 
аълочи” бўларди. Орадаги тафовут кўламини 
тасаввур қиляпсизми?

Жаҳонда сифат жиҳатидан тан олинган 
Финляндия таълим тизимига назар солсак, 
болалар боғчадаёқ санъат, рақамли техноло-
гиялар, саломатлик ҳамда қисман гумани-
тар фанлар билан танишади.  Бола мана шу 
фундаментал билимларни эгаллагандан сўнг 
унга таълим беришнинг кейинги босқичини 
мактаб бўйнига олади. Бу занжир шу зайлда 
давом этиб, орада бирор узилиш бўлса, бола 
тўлиқ таълим олмаган, дея баҳоланади. Энди 
эса таққослаб кўринг, шу тизим орқали ҳи-
соблаб кўрилса, неча мингимиз “тўлиқ таъ-

Жорий йил 21 февраль куни Ўзбекистон 
пойтахти ҳавоси ифлослиги бўйича дунёдаги 
барча мегаполисларни ортда қолдирган эди. 
Эндигина ҳаво сифати яхшиланаётган бир 
пайтда IQAir порталига кўра, пойтахт ҳаво-
си 29 февралда яна инсон саломатлиги учун 
“жуда зарарли” кўрсаткич билан ҳавоси иф-
лос шаҳарлар орасида биринчи ўринга чиқиб 
олди.

Бу борада фикр билдирган мутахассислар 
газ босимининг пасайгани сабабли кўмир 
ва мазутдан фойдаланиш ортгани, йўллар-
даги музламаларни эритиш учун сепилган 
аралашмалар таъсири туфайли ҳавонинг 
ифлосланиш даражаси янада ортиб кетгани, 
бундан, айниқса, ёш болалар кўпроқ зарар 
кўраётганини таъкидлади. Чиндан, ҳаво иф-
лосланиши сабабли болаларнинг аллергик 
касалликларга чалиниш ҳолатлари кузатил-
япти. Ҳавода зарарли моддалар миқдори 
ошиб кетган кунлар болалар уйда қамалиб 
ўтиришга мажбур бўлмоқда. Боласининг 

лим олмаган” бўлиб чиқамиз? Бундан хулоса 
қилинадики, ислоҳотлар бошланганига ҳали 
кўп бўлмаган, муайян рельсга тушиб улгур-
маган таълим тизимимизни Европаники 
билан таққослаш ҳозирча абсурддан бошқа 
нарса эмас.

Машҳур нотиқ Жорж Дантоннинг ҳикмат-
ли сўзи бор: “Халқ учун нондан сўнг энг му-
ҳими мактабдир”. Биз эса уни бир оз таҳрир-
лаб, талқин қилмоқчимиз — халқ учун нондан 
сўнг энг муҳими мактаб бўлиши шарт!

Инсон овқатланмасдан яшай олмайди, 
бироқ таълимсиз яшаши мумкин. Аммо бун-
дай яшашни яшаш деб бўладими? Хўш, биз 
учун нондан кейин энг муҳими нима? Хаёлга 
негадир бирваракайига тўй-ҳашам, дабда-
баю асъаса келади. Нега? Чунки ҳақиқатан 

юртдошларимизнинг аксари ҳануз ана 
шу ақида билан яшайди. Ёзилмаган 
қоидалар орқали бир-биримиз би-
лан “ҳашам пойгалари” ўйнашга, 
тўй қилишга, тўй қилиб элдан 
мақтов эшитишга ўлгудек ружу 
қўйганмиз. “Ўлгудек” ибораси 
қулоғингизга ғализ эшитили-
ши мумкин, бироқ ҳақиқатан 
аксариятимиз учун элга тўй 
беролмай, “юзимиз шувут бў-
лиши”дан қўрқиш ўлим билан 
баробардек. Бутун халқ ҳақида 
бир хил, умумий баҳо берма, деб 
айтишингиз мумкин. Бироқ таро-
зининг тош босган палласи ҳисоб 
ҳамда баҳоловчи ҳамиша шу паллага 
қараб хулосалайди.

Бутун фикру хаёлини ҳашам эгаллаган 
одамнинг таълим билан шуғулланишга қай-
дан вақти бўлсин? Таълимга амалдор масъул 
десак, у ҳам ўзбек, у ҳам тўй қилиши керак. 
Таълимга ўқитувчи масъул десак, ўқитувчи 
ҳам орамиздаги инсон, уям тантана билан 
ўғил уйлантириш, қиз узатишни орзу қила-
ди. Таълимга ўқувчининг ўзи масъул, ўзида 
қизиқиш бўлмаса, ислоҳотнинг самараси йўқ 
десак, ўқувчи бу қизиқишни қаердан олсин? 
Наҳотки, ҳашаматли машинаю уйлар орзуси-
да юрадиган айрим оталаримиздан шундай 
мотивация олиш мумкин бўлса? Ўзим ўқий 
олмадим, лекин болаларимни ўқитаман, деб 

фарзандини қиммат боғчаю мактабларга бе-
радиган, лекин ўзи ҳаётда билимдан деярли 
фойдаланмайдиган ота-оналик фалсафаси 
фақат бизнинг миллатга хос бўлса керак, деб 
ўйлаймиз. 

Бироқ масалага бирёқлама ёндашиш 
нотўғри эканини, танганинг иккинчи томо-
ни ҳам борлигини яхши англаймиз. Бугун 
ўзи ҳам таълимга жонкуяр, фарзандларининг 
яхши ўқишини рағбатлантираётган ота-она-
лар минглаб. Айнан уларнинг фарзандлари 
фанларни пухта ўзлаштиряпти, тил ўрганяп-
ти, кашфиётлар қилмоқда, нуфузли хорижий 
олийгоҳлар грантини қўлга киритаётир. Ас-
лида бутун миллат ўрнак олиши лозим бўл-
ган инсонлар шулар эмасми?

Шу ўринда, таъкидлаб кетишни ўринли 
ҳисоблаймиз — хорижий тилларни билиш-
нинг ўзи ҳеч қачон илм ҳисобланмаган. Тил 
билиш — малака. Айнан хорижий тил ўрга-
ниш инсон учун билим конига дарча каби-
дир. Ривожланган мамлакатлар таълим тизи-

ми аллақачон буни англаб улгурган. Демак, 
11 йиллик мактабни бирор хорижий тил сер-
тификатига эга бўлиб битириб чиққан ўқувчи 
ҳам мактаб даврини мазмунли ўтказибди, деб 
хулосалай олмаймиз. Бироқ ана шу малакани 
ҳам мақтагулик даражада ўргата олмаётган 
мактабларимизни қўшимча курслар ёрдами-
да тил сертификатлари билан тамомлаётган 
ўқувчиларимизнинг отасига раҳмат.

Биз учун мактабнинг вазифаси — 
таълим ва тарбия бериш. Шу ўринда 

новатор педагог Василий Сухомлинс-
кийнинг “Таълим — тарбия номли 
гулнинг бир гулбарги, холос” деган 
ҳикматли сўзи ёдга келади. Бу ҳик-
мат асрлар давомида шаклланиб 
қолган тушунчаларимизни инкор 
этадигандек. Жамиятга қараб хуло-
са қилинса, халқимиз тафаккурида 
таълимнинг аҳамияти тарбиядан 
анча устун. Ҳарф ўргатиш учун фар-

зандимизни мактабга берамиз, бироқ 
тарбиясига ҳам ана шундай масъулият 

билан ёндашамизми? Йўқ, сабаби, ўзбе-
кона муҳитда таълим тарбиянинг бир бў-

ғини сифатида эмас, аксинча, тарбия таълим-
нинг бўлаги деб тушунилади ва тарбия ҳам 
мактабдан талаб қилинади. Таълим даргоҳла-
ри эса ўзини фақатгина ўқитишга масъул би-
либ, тарбия билан етарлича шуғулланмайди. 
Натижада каттагина гулнинг кичкина гулбар-
ги баҳоли қудрат парваришланади, қолгани 
эса бўлганича.

Ҳолатимиз шундай экан, биз ҳам коинот-
ни кезиб юрадиган тафаккур соҳибларини 
тарбиялаш учун нима қилишимиз керак? 
Ахир таҳлилнинг сўнги йўқ, бироқ бугун-
ги кун кўпроқ ҳаракат талаб қилади. Хаёлга 
биринчи бўлиб келгани: “Ривожланган мам-
лакатлар бунинг учун нима қилган эди?”. 

 Улардан нусха олмоқ ҳам ўзини тўлиқ оқла-
майди. Сабаби, ҳеч қайси мамлакат тарихи, 
кишилик табиати ва маданияти жиҳатидан 
бир-бирини такрорламайди. Бизга соф ўзбе-
кона модель керак.

Ёзувчи Владимир Дал ёзади: “Тарбия-
чи ўз тарбияловчиларини қандай кўрмоқ-
ни истаса, ўзи шундай бўлмоғи лозим”. Бу 
ҳикмат, энг аввало, ота-оналарга тааллуқли. 
Агар биз ўзимизни ёшликдаги оғир ша-
роит туфайли яхши ўқий олмаган, бироқ 
фарзандларини ўқитишга тайёр қиёфадаги 
“жабрдийда” қилиб кўрсатишда давом эт-
сак, фарзандларимиз ҳам худди биздек бў-
либ улғаяди. Фарзандингиз олим бўлишини 
истасангиз, ўзингиз ҳеч йўқса толиби илм 
бўлинг. Ҳар қандай муваффақиятли таълим 
ислоҳотлари ота-оналарнинг кўмаги билан 
амалга оширилган. Токи ота-оналар камар-
баста бўлмас экан, натижа кутганимиз каби 
бўлмас.

Иккинчидан, жамиятда ўқитувчининг ма-
қоми ҳамда савиясини қатъий оширмоқ дар-
кор. Айримларимиз бунинг ҳаммаси маош-
нинг озлиги билан боғлиқ, деган хулосага 
келганмиз. Бунда ҳам жон бордир, бироқ ай-
тинг-чи, нега 3-4 баробар кўп маош олаётган 
хусусий мактабларимиз ўқитувчилари ҳам 
“коинотда кезиб юрадиган” болаларни етиш-
тира олмаяпти? Бу хулосамиз учун бизни 
маломат қилишингиз мумкин, аммо моҳият 

барибир маошдан кўра кўпроқ савияга бориб 
тақалади. Шу ўринда,  мамлакатимизда минг-
лаб зукко ўқитувчилар меҳнат қилаётганини 
ҳам айтиб ўтишимиз лозим. Бизга савияли 
ўқитувчиларнинг улкан авлоди зарур! Улар-
ни етиштириб беришни эса доимгидек олий 
таълимга юклаб қўйганмиз. Кўрдингизми, 
кимгадир юклайвериб-юклайвериб, муаллақ 
қолиб кетган ўнлаб соҳаларимиз бор.

Навбатдаги энг оғриқли масала эса уму-
мий ўрта таълим тизимида моддий муам-
молар ҳануз кўплигидир. Қанча сержило 
рақамлар билан тасвирламайлик, мамлака-
тимизда ҳамон мактаблар етишмаслиги, мав-
жуд мактабларда эса техник база танқислиги 
тўлиқ ҳал этилмаган. Ҳозиргача айрим мак-
табларимизда компьютер хоналари худди 
махсус қўриқланадиган ҳудуд каби доимо 
ёпиқ туришини эшитяпмиз. Бугунгача дарсга 
тайёргарлик кўрмай борадиган ўқитувчила-
римиз сони тарозида тош босади. Ҳануз ян-
гиликлар орасида таълим тизими ходимлари 
ўртасида пора олди-бердиси билан боғлиқ 
хабарларни тез-тез учратяпмиз. Ҳали ҳам 
муаммоларни хаспўшлаб ҳал этиш иллатидан 
воз кеча олмаганмиз. Шу ҳолимизда ҳам кўз-
ларимиз фарзандларимизнинг фазога парвоз 
қилишини кўрмоқ истайди.

Бунинг учун эса бутун жамият баҳамжи-
ҳат ҳаракатда, интилишда бўлиши шарт. 
Зеро, ҳаракатда — баракот!

УЙГА ¯АМАЛГАН БОЛАЛАР
Сўнгги вақтларда атмосфера 
ҳавосининг ифлосланиши 
кун мавзусига айланиб қолди. 
Атмосфера ифлосланиши ортидан 
келиб чиқадиган муаммолар ва 
бунга сабаб бўлаётган омиллар 
ҳақида ёзмаган, гапирмаган 
одам қолмади, ҳисоб. Аммо 
муаммонинг олдини олишга 
келганда таклифлардан нарига 
ўтилмаяпти. Жабрини эса она 
табиат, биз, келажагимиз – ёш 
авлод тортмоқда.

 соғлиғи сабаб яшаш жойини ўзгартиришни 
режалаштираётган оилалар ҳам бор.

— Қиш мавсумида газ босимининг пасайи-
ши сабабли бошқа ёқилғи турлари, жумладан, 
мазут ва кўмирдан фойдаланиш ҳавонинг кес-
кин ифлосланишига олиб келяпти, — дейди 
Экология, атроф-муҳитни муҳофаза қилиш ва 
иқлим ўзгариши вазирлиги атмосфера ҳаво-
сини муҳофаза қилиш сиёсати бўлими бош-
лиғи Баҳром Холхўжаев. — Яқинда Сергели 
туманидаги иссиқлик станцияларида мазутдан 
фойдаланиш ортидан қора тутунли ҳолатни 
кўрдик. Булар асосий манбалар бўлса, бош-
қа яна бир қанча сабаблар ҳам бор: яшиллик 
даражаси пасайгани, иссиқлик тизими, авто-
транспорт воситаларининг максимал даража-
да кўпайиб кетаётгани, қор ёққач, йўлларни 
муздан тозалаш учун қум сепилиши... Чунки 
қуёш чиқиб, қор кетгач, қуруқ қум ҳосил бў-
лади — бу атмосферага кўтарилиб, атроф-му-
ҳитни зарарлаши мумкин.

ЭНГ КАТТА ХАТАР —  
ЁШ АВЛОД САЛОМАТЛИГИНИНГ 

ЙЎҚОЛИШИ

Ҳаво ифлосланишидан энг кўп жабр чекув-
чилар болалар ҳисобланади. Доимий ифлос-
ланган ҳаводан нафас олиш уларнинг соғли-
ғида баъзан қисқа, баъзан эса узоқ муддатда 
турли хавфларни келтириб чиқариши мумкин.

— Болалар ўсувчан организм бўлгани 
боис, уларнинг ҳали ривожланиш жараёни-
да бўлган мияси ва ўпкаси зарарли ҳавога 
нисбатан таъсирчан, — дейди Республика 
ихтисослаштирилган аллергология ва клиник 
иммунология илмий-амалий тиббиёт мар-
кази директори, тиббиёт фанлари доктори, 
профессор Илмира Розиқова. — Болаларнинг 
иммун тизими ҳам катталарникига қараганда 
кучсиз, бу эса болалар турли вирус, бактерия 
ва микробларга нисбатан таъсирчан бўли-
шини англатади. Қолаверса, улар катталарга 
қараганда кўпроқ нафас олади (кўп ҳолларда 
оғзи билан ҳам). Бу ҳолат уларнинг кўпроқ 
заҳарли моддаларни ютишига сабаб бўлади. 
Яна бир тарафи болаларнинг бўйи пастли-
гида, яъни улар ерга яқин. Ҳаводаги зарарли 
моддалар концентрацияси ҳам ернинг пастки 
қисмида юқори даражада бўлади.

ЖССТ маълумотларига кўра, дунёда 15 
ёшгача бўлган болаларнинг 93 фоизи ифлос-
ланган ҳаводан нафас олади. Асосан, паст ва 
ўрта даромадли давлатларда яшовчи болалар 
бунга маҳкум.

Сўнгги пайтларда кузатилаётган ҳаво иф-
лосланиши болаларнинг соғлиғида қандай 
акс этаётгани ҳақида билиш учун оналарнинг 
фикри билан қизиқдик.

— Тошкентда кучли чанг бўрони кузатила 
бошлагандан буён қизимда аллергия пайдо 
бўлди. Шифокорлар ёзиб берган рецептлар 
ҳам ёрдам бермаяпти. Шамолламаган бўлса 
ҳам бурун қичиши, битиши ҳолатлари куза-
тилади. Тоғли ёки сўлим дам олиш жойларига 
борганда аллергия ҳам, бурун билан боғлиқ 
муаммолар ҳам безовта қилмайди. Аммо ша-
ҳарга қайтишимиз билан яна қайталанади. 
Кичик фарзандим эса об-ҳавонинг ифлослик 
даражаси ошганда ухлаши қийинлашади, 
уйқусида кўп безовта бўлади. Болаларим шу 
ёшигача дори-дармон нималигини билмасди. 
Ҳавонинг сифати бузилиши билан дорилари-
ни тайёрлаб тураман, — дейди Насиба опа.

— 4 ой аввал хўжайинимнинг иши ўз-
гаргани учун пойтахтга кўчиб келдик. Аммо 
келишимиз билан фарзандларимнинг соғли-
ғида ўзгаришлар бўла бошлади. Аввалига ал-
лергия, ортидан томоқ оғриғи ва нафас олиш 
билан боғлиқ касалликларнинг кети узилмай 
қолди.  Ўзим ҳам, 10 ойлик чақалоғим ҳам 
ҳаво сабаб қийналяпмиз. Катта фарзандимда 
аллергия кузатиляпти, ҳар куни бурни битиб 
уйғонади. Чарчоқ, уйқуга тўймаслик, аллер-
гик йўтал безовта қиляпти. Хўжайинимнинг 
ҳам қаттиқ чарчоқ ва бош оғриғидан шикояти 
кўпайган, — дейди самарқандлик Дилхумор 
исмли аёл.

Оналарнинг айтишича, улар болаларини 
автомобиль йўлларидан узоқроқда сайр қил-
диришга одатланмоқда. Ҳаво ифлослиги да-
ражаси юқори бўлган кунлар эса кўчага чи-
қишнинг ўзи қийин. Баъзилар ҳавони тозалаб 
берувчи технологиялар харид қилган.

Шу ўринда савол туғилади: баъзи ота-она-
лар фарзандининг касаллиги сабабини била-
ди. Билмаганлар-чи?

Мутахассисларнинг таъкидлашича, ҳаво 
орқали пайдо бўладиган касалликлар қуруқ 
ва қичишган кўзлар, бош оғриғи, аллергия, 

чарчоқ, қисқа-қисқа нафас олиш кабиларда 
намоён бўлиши мумкин. Чақалоқларда эса 
нафас олишда зўриқиш кузатилади. Астма 
билан оғриган инсонларда кучлироқ астма 
хуружи, йўтал, хириллаш каби ҳолатлар би-
лан намоён бўлади.

Ҳомиладорлик даврида ифлосланган ҳа-
водан нафас олиш оқибатида эрта туғуруқ, 
меъёрдан кам вазнли бола туғилиши ҳо-
латлари кузатилиши мумкин. Ҳаво ифлос-
ланиши нерв тизими ривожланиши ва ког-
нитив қобилият шаклланишига ҳам салбий 
таъсир кўрсатади, астма, саратон хавфини 
пайдо қилади. Юқори даражадаги ҳаво 
ифлосланишини бошдан кечирган болалар 
юрак-қон томир, нафас йўллари касаллик-
лари каби сурункали дардларга чалиниши 
эҳтимоли бор.

ТИЗИМ ҚАЧОН “УЙҒОНАДИ”?

Таъкидланганидек, 29 февраль куни эрта 
тонгдан пойтахтимиз дунёнинг ҳавоси энг 
ифлос шаҳри сифатида қайд этилди. Брон-
хиал астма, аллергик касалликлари бор 

аҳоли каррасига қийналади. Хўш, бундай 
пайтда аҳоли нима қилиши керак: ниқоб тақ-
синми, кўчага чиқмасинми, боласини мактаб-
га юборсинми ёки йўқ, ишга бормасинми? Бу 
каби саволларга жавобни, аҳолига тушунти-
риш, саломатлигини асраш учун тавсияларни 
Соғлиқни сақлаш вазирлиги бериши керак. 
Бироқ...

Қизиғи, пойтахт ҳавоси ифлослик дара-
жаси юқори бўлган, ёш болалар бронхиал 
астма ва аллергик касалликлар билан қийна-
лаётган пайтда ҳам соғлиқни сақлаш тизими 
мутасаддилари мум тишлаб олгандек жим 
ўтиришди. Ҳаво ифлосланиши инсон сало-
матлиги учун хавфли даражага етганда нима 
қилиш кераклиги ҳақида на бир видеоролик, 
на бир тавсия берилди. Кўчада эса тиббий 
ниқоб таққан одамлар деярли бўлмади. Тўғ-
ри, ҳаво ифлосланаётгани бот-бот айтиляп-
ти, саломатликка салбий таъсири борлиги 
ҳақида ОАВларда мақолалар эълон қилин-
япти. Бироқ вазифаси аҳоли саломатлигини 
сақлаш, тиббий саводхонлигини ошириш, 
умр сифатини яхшилаш бўлган бутун бош-
ли тизимнинг расмий сайтида ҳам, телеграм 
каналида ҳам лоақал “ниқоб тақинг” деган 
огоҳлантириш эълон қилинмади.

Албатта, соғлиғимиз ўзимиз учун азиз. 
Лекин ҳаводаги заррачалар кетма-кет инсон 
саломатлиги учун зарарли даражага чиқаёт-
ганини кўриб турган катта бир вазирликка 
бир қанча саволлар борлиги табиий: бундай 
пайтда аҳолига зарур тавсиялар бериши, кў-
чага чиқманг, ниқоб тақинг, фарзандингизни 
мактабга юборманг ёки юборинг, деб айтиб 
туриш саломатлигимиз посбонларининг 
иши-ку! Ҳавонинг ифлосланиш даражаси 
ортиб кетган вақтларда болаларни қай тарзда 
максимал асраш мумкинлиги ҳақида мута-
хассислар чиқишлари, тавсиявий материал-
лар, видеороликлар эълон қилиниши керак 
эмасмиди?! 

Айтиш керакки, жорий йил 17 январь 
куни Тошкент шаҳри ҳокимлиги экологик 
вазиятни яхшилаш бўйича чора-тадбир-
лар режаси ишлаб чиқилаётгани, бу бўйи-
ча тақдимот қилинишини билдирган эди. 
Аммо бир ойдан кўпроқ вақт ўтдики, ушбу 
режадан ҳамон дарак йўқ. Ваҳоланки, Пре-
зидентимиз юртимизда экологик вазиятни 
яхшилаш, яшилликни кўпайтириш, энг му-
ҳими, аҳолининг саломатлигини асраш бў-
йича бир неча бор йиғилишлар ўтказди, му-
тасаддиларни бу масалага жиддий эътибор 
қаратишга чақирди. Шундай экан, атроф-
муҳитни муҳофаза қилиш, келажак авлодга 
ҳавоси тоза ва иқтисодиёти тараққий этган 
ватан қолдириш ҳар биримизнинг бурчимиз 
бўлмоғи лозим. 

Мансурбек ЖАББОРОВ, 
“Янги Ўзбекистон” мухбири

МУЛО²АЗА

Ёхуд тоза ³аводан нафас олишни истаймиз

БЎСТОНЛИҚДАГИ ХОНАДОНЛАРДА БАЛИҚЧИЛИКНИНГ 
ЗАМОНАВИЙ УСУЛИ ОММАЛАШЯПТИ

Жонибек АЛИЖОНОВ,
“Янги Ўзбекистон” мухбири

“Ривожланган мамлакатлар коинот узра кезиб юрганда 
биз маиший муаммолар муҳокамасидан нарига ўтолмаяпмиз”, деган 
гапларни тез-тез эшитамиз. Хўш, нега биз уча олмаяпмиз, бунга 
айбдор ким? Ўзимиз эмасми?

ТА²ЛИЛ 

Мадина саъй-ҳаракати билан бугунги ёшлар ҳақидаги фикрларимни ижобий томонга 
ўзгартириб кетди. Ёшларимиз орасида истеъдодли, ўқишга, ўрганишга ташна, интилувчан, 

Чет элга иш излаб, пул топиш мақсадида 
чиқиб кетаётган ёшларимизни қонуний 
асосда юборишимиз, ўзга давлатларда 
уларнинг ҳақ-ҳуқуқларини ҳимоя қилишимиз 
зарур. Аввало, уларни бу ерда қисқа муддатли 
курсларда ўқитиб, касб-ҳунарли қилиш, 
малакали мутахассис сифатида тайёрлаб, тил 
ўргатиб, жўнатиш бўйича ҳозирги ишларни 
кенгайтиришимиз лозим. Ана шунда хорижга 
кетаётган йигит-қизларимиз борган жойида 
тезроқ ўрнашади, иш топади ва қийналмасдан 
яшаб кетади. Бу борада, албатта, давлат 
даражасида қайғурилиши шарт.

“¯ªЙВОР НАБИРАНГНИ, 
ОТАЖОНИМ, ШАР¯...”

ЯНГИ ªЗБЕКИСТОН ОРЗУСИ

Мамлакатимиз аҳолиси 
сони 37 миллионга 
яқинлашиб қолди. Насиб 
бўлса, яна беш-ўн йилда 
50 миллион нуфусга эга 
катта давлат бўламиз. 
Бунча одамни боқиш, 
иш ўрни яратишнинг ўзи 
бўлмайди. Шундай экан, 
баъзи юртдошларимизнинг 
мигрантларимизни Ватанга 
қайтариш керак, деган 
гаплари, чақириқлари 
асоссиздек кўринади.

Абдужалол ТАЙПАТОВ,
журналист

Лекин, мана, орадан кўп йиллар 
ўтиб, набирам — катта қизимнинг фар-
занди сабаб бу шеър, тўғрироғи, шу бир 
мисра лоп этиб яна ёдимга тушди ва бу 
гал мен Абдулла Ориповни, у илгари 
сурган фалсафани, ғояни тушундим. 
Шоирнинг буюклиги, истиқболни кўра 
олиш қобилиятига яна бир карра тан 
бердим.

Набирам Мадина болалигидан кўп 
нарсага қизиқувчан бўлиб улғайди. Расм 
чизишга қизиқиб, тўгаракка қатнади. У 
чизган суратлар ҳозир қизимнинг меҳ-
монхонаси деворларини безаб турибди. 
Кейин дутор чалишга қизиқди, ўрганди. 
Айни пайтда бу созда бир неча мумтоз 
куй чала олади.

Ўсмирлик инжиқликлари ортда қолиб, 
мактабни олтин медаль билан битирди. 
Ота-онаси бир оз ўжар, бир оз эркатой, 
айтганини қилдирадиган бўлиб улғайган 
бу фарзандининг келажагидан ташвишга 
туша бошлади. Келгусида қандай одам 
бўларкан, рўзғор ишларига эътиборсиз-
роқ бу қиз мустақил қандай рўзғор тутар-
кан? Бу гапларни улар ошкора айтмаса-
да, бобо сифатида ҳис қилардим. Балки 
менга шундай туюлгандир.

Уйларига борганимда набирам олдим-
га кирар ва кўпроқ суҳбатлашишга инти-
ларди. Унинг қизиқиш ва саволларининг 
адоғи йўқ эди. Бир сафар борганимда 
қаерда ўқимоқчи эканига қизиқдим.

— Бобо, сиз менга ёрдам беринг, да-
дам билан ойим кўнмаяпти, — деди 
 Мадина. — Японияда ўқимоқчиман!

Унинг кўзлари ёнарди. Мен нигоҳим-
ни олиб қочдим: “Бу қизи тушмагур ким-
га ўхшади?!”.

Дабдурустдан айтилган илтимоси-
га нима деб жавоб беришни билмай, 

 “Уларнинг тилини билмайсан-ку, тўғри-
ми?” дедим.

— Ўрганаман. Инглизчада гапиришни 
ўргандим-ку!

Тўғриси, мендай совет мактабида ўқи-
ган, муайян қолипларга ўрганган одам учун 
бу мутлақо янги гап эди. Бир оз ўйланиб 

қолдим. Мадинанинг ота-онаси ўйлаган ха-
вотир менга ҳам ўтди: “Қиз бола бўлса...”.

— Ўзимизда ҳам яхши институтлар 
бор-ку, қизим. Ким бўлмоқчисан?

— Дизайнер! Қурилиш бўйича дизай-
нер бўлмоқчиман. Тошкентда қурилаёт-

ган уйларга қаранг, ҳаммаси бир хил. 
Мен дунё архитектурасини Тошкентга 
олиб келмоқчиман. Дунё ранг-баранг. 
Шаҳарларимиз кўриниши ҳам ранг-ба-
ранг бўлсин.

Хаёлим болаликка, мактабда ўқиб 
юрган йилларга олиб қочди. Қайси-
дир синфда адабиёт ўқитувимиз “Ким 

 бўлмоқчиман?” мавзусида иншо ёздир-
ганди. Шунда кимдир ўқитувчи, кимдир 
инженер, кимдир раис бўлмоқчиман, де-
ган бўлса, бир синфдош қизимиз учувчи 
бўламан, деб ёзганди. Шунда ҳали қиз 
болаларнинг олий маълумот олиши унча 
урф бўлмаган олис Кўкдаладаги қишлоқ 
мактабининг ўқитувчиси — муаллими-
миз мийиғида кулиб, “Илоҳим, ниятла-

рингга етгин, қизим!” деганди ва кўзини 
олиб қочганди.

Айни пайтда ўша ўқитувчининг ҳола-
тида эдим. Мактабни битиргунига қадар 
бор-йўғи туман марказига икки-уч марта 
борган, ҳали вилоят марказини, мамлакат 
пойтахтини ҳам кўрмаган мендек инсон-
нинг набираси бугун дунёнинг бир чек-

касидаги олис давлатда, тили, маданияти, 
қадриятлари, турмуш тарзи бегона одам-
лар орасида ўқийман деб кўзи ёниб турса, 
бу бобо нима десин, хурсанд бўлсинми ё 
йиғласин?!

Хуллас, Мадина японларнинг ўзи Тош-
кентда очган курсга қатнаб, япон тилини 
ўргана бошлади. Энди уйларига борга-
нимда суҳбатимиз фақат Япония ҳақида 
бўларди. У қисқа муддатда япон тилини 
ўрганиб, сертификат олди. Япония ҳақи-
да шундай кўп маълумот йиғдики, биз 
ҳам бу давлатга қизиқиб, кўп нарса билиб 
олдик.

Қисқаси, барча расмий ҳужжатлари 
тайёр бўлгач, Тошкентдан бошқа жойга 
чиқмаган, “дом” шароитида яшаган, нари 
борса, ота-онаси туғилиб ўсган қишлоққа 
ёзги таътил пайтлари борган 18-19 ёшли 
қиз баҳорнинг илк кунларида самолётга 
ўтирди-ю, бирор таниши бўлмаган бего-
на юрт — олис Японияга учди-кетди.

Мадинани самолётга кузатгани чиқ-
қанимизда ота-онаси қандай туйғуларни 
ҳис қилганини билмадим, лекин мен қат-
тиқ ҳаяжонландим. Бу қиздаги  журъат, 
айтишим мумкинки, жасорат, мақсад 
сари дадил интилиш ҳаяжонлантирди. У 
бу мустақил ҳаёт йўлини ўзи танлади...

Ҳозир неварам билан ҳар куни теле-
фонда гаплашиб турамиз. Ҳам ишлаяпти, 
ҳам ўқияпти. У шундай жўшиб гапиради-
ки, телефонни қўйгинг келмайди.

Куни кеча ҳам гаплашдик. Сўзлари 
дадил, кўриниши яхши, чеҳраси очиқ, 
ҳали кетганига бир йил бўлмаса-да, анча 
улғайибди, назаримда. Яшаши, кундалик 
харажати билан қизиқдим.

— Уйдан пул олмаяпман, энди бир оз 
пул жамғаряпман. Бу ерда ҳаммаси яхши, 
лекин Ўзбекистонимизни янаям кўпроқ 
яхши кўриб қолдим, — дейди у.

Ўқишни битириб, набирам қандай 
мутахассис бўлишини ва у Ўзбекистон-
да қаерда ишлашини тасаввур қилол-
майман. Лекин шуни аниқ биламан ва 
ишонаман: у мустақил инсон бўлиб қай-
тади!

Одатда ёши катталар ёш авлодни кўп 
ҳам қабул қила олмайди. Мен ҳам улар-
дан бириман. Ёшларнинг андишасизлиги, 
бетгачопарлиги, биз кўниккан, ҳаётимиз-
га сингиб кетган баъзи одатларни инкор 
қилиши, телефонга ружу қўйгани, кийи-
ниши ва ҳоказолар бизга ёқмайди. Бир 
куни Инҳа университетида ўқийдиган 
катта набирам футболка кийиб ўқишга 

отланаётганини кўриб қолиб, уришдим: 
“Одамга ўхшаб кийиниб юрсанг бўл-
майдими? Ҳеч бўлмаса, ўқишга бораёт-
ганингда”. У кулиб қўйди-ю, ташқарига 
отилди. Кечқурун телевизорда не кўз 
билан кўрайки, бир туман ҳокими — на-
бирамдан чамаси 7-8 ёш катта киши на-
бирамникига ўхшаган либосда интервью 
берарди. Ўйладим: “Демак, биз эскириб-
миз. Бу кийим ҳозир урфда экан”. Шун-
дан кейин набирамга гапирмай қўйдим...

Бироқ Мадина саъй-ҳаракати билан 
бугунги ёшлар ҳақидаги фикрларимни 
ижобий томонга ўзгартириб кетди. Ёшла-
римиз орасида истеъдодли, ўқишга, ўрга-
нишга ташна, интилувчан, қатъиятли, жа-
сур йигит-қизлар кўплигига ишонаман. 
Набирам баҳона хорижга ўқишга, ишга 
чиқиб кетаётган миллатдошларимиз ҳа-
қида баъзи мулоҳазаларимни билдириш 
истаги пайдо бўлди.

Бугун Ўзбекистон дунёга, дунё Ўзбе-
кистонга очилди. Мамлакатимиз аҳоли-
си сони 37 миллионга яқинлашиб қолди. 
Насиб бўлса, яна беш-ўн йилда 50 мил-
лион нуфусга эга катта давлат бўламиз. 
Бунча одамни боқиш, иш ўрни яратиш-
нинг ўзи бўлмайди. Шундай экан, баъзи 
юртдошларимизнинг мигрантларимизни 
Ватанга қайтариш керак, деган гаплари, 
чақириқлари асоссиздек кўринади.

Чет элга иш излаб, пул топиш мақса-
дида чиқиб кетаётган ёшларимизни қо-
нуний асосда юборишимиз, ўзга давлат-
ларда уларнинг ҳақ-ҳуқуқларини ҳимоя 
қилишимиз зарур. Аввало, уларни бу 
ерда қисқа муддатли курсларда ўқитиб, 
касб-ҳунарли қилиш, малакали мутахас-
сис сифатида тайёрлаб, тил ўргатиб, жў-
натиш бўйича ҳозирги ишларни кенгай-
тиришимиз лозим. Ана шунда хорижга 
кетаётган йигит-қизларимиз борган 
жойида тезроқ ўрнашади, иш топади ва 
қийналмасдан яшаб кетади. Бу борада, 
албатта, давлат даражасида қайғурили-
ши шарт.

Қадимда ҳам аҳоли яшаш учун қулай 
манзилларга кўчиб юрган. Бу ҳаракатни 
табиий қабул қилишимиз керак. Маса-
лан, юртдошларимиз кўпроқ кетаётган 
қўшни давлатлардан Қозоғистон, Рос-
сияни олиб қарайлик. Бу давлатлар-
нинг ҳудуди катта, ҳудудига нисбатан 

 аҳолиси кам. Шунинг учун ишчи ку-
чига эҳтиёж юқори. Бу эҳтиёжни ўз-
беклар ва бошқа халқлар таъминласа, 
бунинг нимаси ёмон? Балки давлатла-
раро шартномалар асосида Россия ёки 
Қозоғистоннинг ҳувиллаб ётган қиш-
лоқларидаги ерларни ижарага олиб, 
қишлоқ хўжалиги маҳсулотлари етиш-
тириш учун фойдаланиш мумкиндир. 
Россиянинг ҳам, Қозоғистоннинг ҳам 
ери унумдор, табиати серёғин, дарёла-
ри кўп, сув тақчиллиги муаммоси йўқ. 
Халқимиз меҳнаткаш, миришкор, ҳам 
ўзини боқади, ҳам дунё бозорига ўзбек 
бренди асосидаги маҳсулотлар етишти-
риб беради. Ёки Европадаги ишчи ку-
чига муҳтож давлатларга ҳам ёшлари-
мизни шартнома асосида жўнатишимиз 
керак. Чунки бу қитъа  аҳолиси “кекса-
йиб” қолди, у ерларда иш ўрни кўп.

Гоҳида ишга метрода келиб-кетаман. 
Эрталабки тирбанд соатларда метро бе-
катида турган, вагонларга чиқаётган йў-
ловчиларга назар ташлаб, мени ваҳима 
босади. Ўқишга, ишга шошаётган, ак-
сарияти ёшлардан иборат бунча одамга 
эртага доимий иш топиб бермасак, нима 
бўлади? Уларнинг ҳар бирига иш, уй, 
машина ва ҳоказо керак. Аҳолимиз эса 
кун эмас, соат сайин кўпайиб боряпти...

Одатда меҳнаткаш инсонлар, кўп-
роқ қийинчилик кўрган оилалардаги 
ота-оналар фарзандларининг ўзидан 
устун, билимли, ўқимишли одамлар 
бўлишини, ўзи кўрган азобларни улар 
кўрмаслигини истайди. Қийналиб топ-
ган маблағини болаларининг ўқиши, 
мутахассис бўлиб етишиши учун сарф-
лайди. Ота-онасининг қийналиб пул 
топаётганини кўрган болалар ҳам улар 
истаган фарзанд бўлишга интилади. 
Натижада бундай йигит-қизлардан кел-
гусида яхши мутахассис, олим, илм-
фан, ижод кишилари етишиб чиқади. Бу 
ҳаёт синовидан ўтган ҳақиқат.

Шундай экан, биздан хорижга чи-
қиб кетаётган оддий оилаларнинг фар-
зандлари бир кун келиб йирик шахслар 
— турли соҳанинг билимдон, малакали 
мутахассисларига айланади ва халқимиз 
мана шу йўл билан дунёнинг барча дав-
латида мустаҳкам ўрнашади. Дунёнинг 
ҳамма бурчагида ватандошларимиз му-
қим ўрнашиб, ишласа, фаровон яшаса, 
бу яхши-ку!

Хитой компаниялари бугун Ўзбекис-
тоннинг барча ҳудудида қўшма корхона-
лар очди. Бу узоқни кўзлаган давлатнинг 
ақлли тадбири. Халқимиз ҳам худди хи-
тойликларга ўхшаб ўзининг зукколиги, 
ақли, тадбиркорлигию меҳнаткашлиги 
билан дунёни забт этишига ишонамиз. 
Шу ўринда, атоқли файласуф шоиримиз 
Абдулла Ориповнинг сарлавҳага чиқа-
рилган мисрасига қайтамиз. Донишманд 
шоир неча йиллар олдин англаган ва ёз-
ган бу мисра замиридаги ҳақиқат бугун 
ҳам маёқдек халқимизга йўл кўрсатиб 
турибди.

Биздан хорижга чиқиб кетаётган оддий 
оилаларнинг фарзандлари бир кун 
келиб йирик шахслар — турли соҳанинг 
билимдон, малакали мутахассисларига 
айланади ва халқимиз мана шу йўл билан 
дунёнинг барча давлатида мустаҳкам 
ўрнашади. Дунёнинг ҳамма бурчагида 
ватандошларимиз муқим ўрнашиб, 
ишласа, фаровон яшаса, бу яхши-ку!

Атоқли шоиримиз Абдулла Ориповнинг ушбу мисрасини 
ўқиганимда мен талаба эдим. Балки ўша пайтда бу шеърнинг маъносини 

чуқур тушунмагандирман. Шоир бу мисрани битаётганида ҳис қилган 
туйғулар қалбимдан ўтмагандир...


